
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᕙᓃᑦᑐᑦ ᑎᑎᕋᖅᓯᒪᔪᖅ 6(1) 
ᐱᔪᓐᓇᐅᑎᔪᓐᓇᖅᑐᓕᒫᓪᓗ ᐅᑯᓄᖓ ᒪᓕᒐᒃᓴᓕᐅᖅᐸᒃᐳᑦ ᐊᑐᖅᑕᐅᔾᔪᑎᒃᓴᓂᒃ ᐱᓕᕆᔾᔪᑎᒃᓴᓂᒡᓗ.

ᐃᓚᖓ I ᑐᓴᒐᒃᓴᑐᐃᓐᓇᖅ

1. ᑐᑭᓕᐅᖅᑕᐅᓯᒪᓂᖏᑦ ᒪᓕᒐᒃᓴᐅᔪᑦ

1.01 ᒪᓕᒐᒃᓴᐅᔪᑦ ᒪᓕᒃᑎᑕᐅᔭᕆᐊᖃᕐᓂᐊᖅᐳᑦ ᐃᓄᓕᒫᓄᑦ ᑐᓴᖅᑕᐅᔪᒪᔪᓂᒃ ᐋᖅᑭᑦᑎᐊᖅᓯᒪᒋᐊᕐᓗᒍ 
ᐃᓗᐊᓛᑦᑎᐊᒥᒃ, ᓈᒻᒪᒃᓯᓕᖅᓯᒪᔪᒥᑦ ᐊᑭᑭᓛᖑᑎᑕᐅᔪᓐᓇᕋᔭᕐᓂᖓᓗ ᖃᐅᔨᔭᐅᑦᑎᐊᖅᓯᒪᓗᓂ 
ᖃᓄᐃᓕᖓᓂᖓᓄᑦ ᕿᒥᕐᕈᔾᔪᑎᐅᓂᐊᖅᑐᑦ ᑐᓂᔭᐅᓂᐊᓕᖅᑎᓪᓗᒍ ᕿᒥᕐᕈᔩᑦ ᑲᑎᒪᔨᖏᓐᓄᑦ.

.
2. ᑕᐃᔭᐅᓂᖏᑦ 

2.01 ᒪᓕᒐᓕᐊᒍᔪᑦ ᑕᐃᔭᐅᓂᖓ ᐃᒪᐃᓕᖓᕗᖅ ᒪᓕᒃᑕᐅᔭᕆᐊᓖᑦ ᐊᑐᖅᑕᐅᔪᒃᓴᒧᑦ ᐱᓕᕆᔾᔪᑎᒃᓴᒧᓪᓗ 
ᐅᑯᓄᖓ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ.

3. ᑐᑭᖏᑦ

ᑕᕝᕙᓂ ᒪᓕᒐᕐᓂᒃ, 
  
“ᐱᖁᔭᖅ” ᑐᑭᖃᖅᐳᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ; 
  
“ᓱᓕᓂᕋᕈᑎ” ᑐᑭᖃᖅᐳᖅ ᑎᑎᕋᖅᓯᒪᓪᓗᓂ ᑕᑯᔭᐅᔪᓐᓇᖅᑐᖅ ᐊᖏᕈᑎ 
ᓱᓕᑦᑎᐊᕐᓂᕋᐃᔾᔪᑎᓘᓐᓃᑦ;
 
“ᑐᒃᓯᕋᖅᑐᖅ” ᐊᑐᖅᑕᐅᓂᐊᖅᑎᓪᓗᒍ ᑲᑎᒪᔾᔪᑎᐅᓂᐊᖅᑐᓂᒃ ᑐᒃᓯᕋᐅᑎᖃᕆᐊᖃᕐᒪᑕ 
ᐅᖃᐅᔾᔪᖅᑕᐅᔾᔪᑎᒃᓴᒧᑦ ᓇᓗᓇᐃᖅᑕᐅᓯᒪᔪᓂᒃ ᑎᑎᕋᖅᓯᒪᓪᓗᓂ 7 ᐱᖁᔭᕐᒥ, ᑐᑭᓕᒃ 
ᑭᓇᑕᐃᓐᓇᖅ ᑐᒃᓯᕋᐅᑎᖃᖅᑐᖅ ᒥᓂᔅᑕᒋᔭᐅᔪᒧᑦ ᐊᓯᖓᓄᓪᓘᓐᓃᑦ ᑐᒃᓯᕋᖅᑐᖅ ᒥᓂᔅᑕᒧᑦ 
ᑐᓂᔭᐅᓯᒪᓪᓗᓂ ᕿᒥᕐᕈᔩᑦ ᑲᑎᒪᔨᖏᓐᓄᑦ; 
 
“ᑐᒃᓯᕋᐅᑎ” ᑐᑭᓕᒃ ᑎᑎᕋᖅᓯᒪᔪᖅ ᑐᒃᓯᕋᐃᓪᓗᓂ ᒥᓂᔅᑕᒧᑦ ᒥᓂᔅᑕᓘᓐᓃᑦ ᑭᒡᒐᖅᑐᐃᔾᔪᑎᖓᓄᑦ 
ᐱᔪᓐᓇᐅᑎᖃᖁᔭᐅᑎᓪᓗᒍ ᐱᔾᔪᑎᐅᔪᒥᒃ ᑐᓂᔭᐅᓯᓪᓗᓂ ᑐᒃᓯᕋᐅᑎᒧᑦ;

“ᐅᓪᓗᖅ” ᑐᑭᓕᒃ ᐅᓪᓗᖅᓯᐅᑎᐅᑉ ᐅᓪᓗᕆᔭᖓ;
  
“ᓯᕗᒧᐊᕈᑎ” ᑐᑭᓕᒃ ᐱᓕᕆᔾᔪᑎᐅᓂᐊᖅᑐᒧᑦ ᓯᕗᒧᐊᒍᑎᐅᓂᐊᖅᑐᖅ ᐱᓕᕆᖁᔭᐅᓯᒪᓪᓗᓂ 
ᕿᒥᕐᕈᔩᑦ ᑲᑎᒪᔨᖏᓐᓂᒃ ᐅᕙᓂ ᒪᓕᒐᖅ 5;

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ (URRC)

“ᑎᑎᕋᖅᑕᐅᓯᒪᓂᖏᑦ” ᐃᓚᐅᑎᓪᓗᒋᑦ ᑎᑎᕋᖅᓯᒪᔪᑦ. ᑕᕐᕋᔭᐅᑏᑦ, ᐊᔾᔨᙳᐊᑦ, ᑕᑯᔭᒐᓕᐊᑦ, 
ᓄᓇᙳᐊᑦ, ᑎᑎᕋᐅᔭᒐᐃᑦ, ᐸᕐᓇᐅᑏᑦ, ᖃᐅᔨᓴᖅᑕᐅᔾᔪᑏᑦ, ᒪᒃᐱᒐᕐᓂ ᐅᓂᒃᑳᖅᓯᒪᔪᑦ, 
ᐅᓂᒃᑳᓕᐅᖅᓯᒪᔪᑦ, ᑕᕐᕋᒐᒃᓴᓕᐅᖅᑕᐅᓯᒪᔪᑦ, ᓂᐱᓕᐅᖅᓯᒪᔪᑦ, ᐊᒻᒪᓗ ᑐᓴᖅᑕᐅᔪᒃᓴᑦ 
ᑐᖅᑯᐃᕕᖕᒦᑦᑐᑦ ᖃᕆᑕᐅᔭᖃᕐᕕᖕᓂ ᐅᑎᑦᑏᒋᐊᕕᐅᕙᒃᑐᒥᒡᓗ ᖃᕆᑕᐅᔭᖃᕐᕕᖕᒦᑦᑐᑦ;

“ᑕᑯᔭᒃᓴᓕᐊᖅ” ᑐᑭᓕᒃ ᑐᓴᖅᑕᐅᔪᒃᓴᖅ ᐱᖁᑎᓗ ᓴᖅᑭᑕᐅᔪᒃᓴᐅᓂᐊᕐᓗᓂ ᑕᑯᔭᐅᖁᔭᐅᓯᒪᔪᖅ 
ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑎᑎᕋᖅᓯᒪᔪᓐᓇᖅᑐᖅ, ᐅᖃᐅᓯᒃᑰᖅᓯᒪᔪᓐᓇᖅᑐᖅ, 
ᖃᕆᑕᐅᔭᒃᑰᖅᓯᒪᔪᓐᓇᖅᑐᕐᓗ;

“ᓱᒃᑲᔪᒃᑯᑦ” ᑐᑭᓕᒃ ᐅᖄᓚᐅᑎᐅᔭᒃᑯᑦ ᓱᒃᑲᔪᒃᑰᖅᑎᑕᐅᓯᒪᓗᓂ ᓇᒃᓯᐅᔾᔭᒐᖅ; 

“ᐱᓯᒪᔭᐅᓂᖓᓄᑦ ᓇᓗᓇᐃᒃᑯᑕᖅ” ᑐᑭᓕᒃ ᑎᑎᕋᖅᑎᒧᑦ ᐱᓯᒪᔭᐅᓂᖓᓂᒃ ᓇᓗᓇᐃᒃᑯᑕᖅ; 

“ᓄᖅᑲᖔᕐᓇᐅᑉ ᐅᓪᓗᖏᑦ” ᑐᑭᓕᒃ ᓯᕙᑖᕐᕕᒃ, ᓈᑦᑎᐅᖑᔭᖅ, ᑲᓇᑕᒥᓗ ᐅᓪᓗᕆᔭᐅᕙᒃᑐᖅ 
ᓄᖅᑲᖔᕐᓇᐃᑦ, ᐅᓪᓗᐃᓪᓘᓐᓃᑦ ᕿᒥᕐᕈᔩᑦ ᑲᑎᒪᔨᖏᑕ ᐊᒡᓚᒡᕕᖓᓄᑦ ᒪᑐᓯᒪᔭᐅᕝᕕᐅᔪᑦ; 

“ᐃᓚᐅᖃᑕᐅᓂᐊᖅᑐᑦ ᐱᓕᕆᖃᑎᒌᑦ” ᑐᑭᓕᒃ ᑭᓇᑐᐃᓐᓇᖅ ᐱᓕᕆᖃᑎᒌᓪᓘᓐᓃᑦ 
ᐃᓚᐅᓂᖃᓂᐊᖅᑐᑦ ᑲᑎᒪᑎᓪᓗᒋᑦ ᑕᑯᑎᑦᑎᔨᐅᖃᑕᐅᒋᐊᕐᓗᑎᒃ ᓴᖅᑭᑕᐅᓯᒪᔪᓂᒃ ᑐᒃᓯᕋᖅᑐᒧᑦ 
ᐊᓯᖏᓐᓄᓪᓘᓐᓃᑦ ᐱᔾᔪᑎᐅᔪᒧᑦ ᕿᒥᕐᕈᔩᑦ ᑲᑎᒪᔨᖏᑕ ᓵᖓᓂ, ᐊᐱᖅᓱᖅᑕᐅᓂᒃᑯᓪᓘᓐᓃᑦ 
ᑐᓂᓯᓂᐊᕐᓂᒃᑯᓪᓘᓐᓃᑦ ᓇᖕᒥᓂᖅ ᑕᑯᔭᐅᔪᒃᓴᕆᔭᖓᓂᒃ;

“ᑐᓴᕐᕕᐅᔾᔪᑎᒃᓴᖅ” ᑐᑭᓕᒃ ᑐᒃᓯᕋᐅᑎ ᑎᑎᕋᖅᓯᒪᔪᒃᑯᑦ ᑐᓴᖅᑕᐅᔪᒃᓴᒥᒃ 
ᓇᓗᓇᐃᔭᖅᑕᐅᔾᔪᑎᒃᓴᒧᓪᓘᓐᓃᑦ ᐱᓕᕆᔪᓄᑦ ᑲᑎᒪᑎᓪᓗᒋᑦ; 

“ᐱᒋᐊᕈᑕᐅᔪᖅ” ᑐᑭᓕᒃ ᑲᑎᒪᔾᔪᑎᐅᖃᔭᐅᓪᓗᓂ ᐱᒋᐊᕈᑎᐅᓂᐊᕐᓂᖓᓄᓪᓘᓐᓃᑦ ᐅᖃᖅᑕᐅᔪᖅ 
ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ;

“ᒥᓂᔅᑕ” ᑐᑭᓕᒃ ᑭᓇᑐᐃᓐᓇᖅ ᑭᒃᑯᓪᓘᓐᓃᑦ ᐅᖃᐅᔾᔪᖅᑕᐅᔪᒪᓐᓂᕈᑎᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᒪᓕᒡᓗᑎᒃ ᑎᑎᕋᖅᓯᒪᔪᖅ 7ᒥ 13ᒥᓪᓘᓐᓃᑦ ᐱᖁᔭᕐᒥ;

“ᐃᓚᐅᖃᑕᐅᔪᑦ” ᑐᑭᓕᒃ ᑐᒃᓯᕋᖅᑐᖅ ᐃᓚᐅᖃᑕᐅᓂᐊᖅᑐᓪᓘᓐᓃᑦ ᐃᓚᓕᐅᔾᔭᐅᓯᒪᔪᑦ 
ᐃᓇᒌᓂᐊᖅᑐᓪᓘᓐᓃᑦ ᑲᑎᒪᑎᓪᓗᒋᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑲᑎᒪᓂᖅ ᑲᔪᓯᓂᖃᕈᓐᓗᒍ 
ᐱᔾᔪᐅᔪᖅ ᑕᕝᕙᓂ ᐱᖁᔭᕐᒥ; 

“ᑲᑎᒪᓃᑦ” ᑐᑭᓕᒃ ᑲᑎᒪᓂᐅᔪᑦ ᕿᒥᕐᕈᐃᕙᓪᓕᐊᔾᔪᑎᒃᓴᐃᑦ ᕿᒥᕐᕈᐃᔩᑦ ᑲᑎᒪᔨᖏᓐᓄᑦ 
ᖃᐅᔨᒋᐊᕋᓲᑎᐅᓂᐊᕐᓗᑎᒃ ᐱᔾᔪᑎᐅᔪᖅ ᐱᓕᕆᔭᐅᓂᐊᖅᑎᓪᓗᒍ ᕿᒥᕐᕈᔩᑦ ᑲᑎᒪᔨᖏᑕ ᓄᓇᖓᓂ 
ᐱᓕᕆᕕᒋᔪᓐᓇᖅᑕᖓᓂᒃ; 
“ᐊᑭᒋᔭᐅᖁᔭᐅᔪᓂᒃ ᑐᒃᓯᕋᖅᑕᐅᔪᖅ” ᑐᑭᓕᒃ ᑐᒃᓯᕋᐅᑎ ᐅᓯᔾᔩᖁᔨᓂᕐᒧᑦ ᐊᑭᖓᓂᒃ, ᑖᒃᓰᔭᕈᑎᓄᑦ 
ᐲᔭᐅᔾᔪᑎᐅᕙᒃᑐᓄᓪᓘᓐᓃᑦ ᐱᖁᑎᒋᔭᐅᓂᕐᒧᑦ ᐱᔨᑦᑎᕋᕈᑎᐅᓂᕐᒧᓪᓗ ᐊᑭᓖᐅᑎᐅᕙᒃᑐᑦ 
ᑐᓂᔭᐅᓯᒪᔪᑦ ᐃᒡᓗᖃᑎᑏᑦ ᐊᑭᓕᒐᒃᓴᖓᓄᑦ;

“ᕿᒥᕐᕈᔩᑦ ᑲᑎᒪᔨᖏᑦ” ᑐᑭᓕᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓴᖅᑭᑕᐅᓯᒪᔪᖅ 
ᒪᓕᒃᖢᒍ ᑎᑎᕋᖅᓯᒪᔪᖅ 2 ᑕᕝᕙᓂ ᐱᖁᔭᕐᒥ;

“ᑎᑎᕋᖅᑎ” ᑐᑭᓕᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑎᑎᕋᖅᑎ ᑎᑎᕋᖅᑎᐅᓪᓘᓐᓃᑦ ᐃᑲᔪᖅᑎᖓ; 

“ᐅᓪᓗᖅ ᐃᖅᑲᓇᐃᔭᕐᓇᖅ” ᑐᑭᓕᒃ ᖃᖓᑐᐃᓐᓇᑦᑎᐊᖅ ᕿᒥᕐᕈᔩᑦ ᑲᑎᒪᔨᖏᑕ ᐊᒡᓚᒡᕕᖓ 
ᒪᑐᐃᖓᕕᖏᑕ ᐅᓪᓗᖏᑦ ᐃᖅᑲᓇᐃᔭᕐᕕᐅᔪᑦ;

4. ᐊᑐᖅᑕᐅᔭᕆᐊᓖᑦ ᒪᓕᒃᑕᐅᔪᒃᓴᐃᑦ

4.01 ᑖᒃᑯᐊ ᒪᓕᒃᑕᐅᔪᒃᓴᐅᕗᑦ ᑕᒪᐃᓐᓄᓕᒫᑦ ᑲᑎᒪᓂᖃᖅᑎᓪᓗᒋᑦ ᕿᒥᕐᕈᔩᑦ ᑲᑎᒪᔨᖏᑦ ᒪᓕᒡᓗᒍ 
ᐱᖁᔭᖅ ᐊᓯᖏᓪᓘᓐᓃᑦ ᐱᖁᔭᐃᑦ.

5. ᐱᓕᕆᔾᔪᑎᐅᓂᐊᖅᑐᒧᑦ ᓯᕗᒧᐊᒍᑎᒃᓴᖅ

5.01 ᕿᒥᕐᕈᔩᑦ ᑲᑎᒪᔨᖏᑦ ᓯᕗᒧᐊᕈᑎᓕᐅᕈᓐᓇᖅᑐᖅ ᑲᒪᒋᔭᖃᕈᑎᐅᓂᐊᕐᓗᑎᒃ ᑲᑎᒪᓂᐅᓂᐊᖅᑐᒧᑦ.

5.02 ᑲᑎᒪᓂᐅᔪᖅ ᐊᑐᖅᑕᐅᔪᕐᓘᓐᓃᑦ ᑐᓂᔭᐅᓯᒪᙱᑎᓪᓗᒍ ᒪᓕᒃᑕᐅᔾᔪᑎᒃᓂᒃ,ᕿᒥᕐᕈᔩᑦ ᑲᑎᒪᔨᖏᑦ, 
ᖃᖓᑐᐃᓐᓇᑦᑎᐊᒃᑯᑦ, ᓯᕗᒧᐊᕈᑎᓕᐅᕋᓐᓇᖅᑐᑦ ᐱᔾᔪᑎ ᐱᓕᕆᔭᐅᒋᐊᖁᓪᓗᒍ. 

 
5.03 ᕿᒥᕐᕈᔩᑦ ᑲᑎᒪᔨᖏᑦ, ᐱᒋᐊᖅᑎᑦᑎᓗᑎᒃ, ᑐᒃᓯᕋᖅᑕᐅᓯᒪᔪᒥᓪᓘᓐᓃᑦ ᑲᑎᒪᔾᔪᑎᖃᖅᑎᓪᓗᒋᑦ, 

ᑐᓐᓂᖅᓴᐃᔾᔪᑎᖃᕈᓐᓇᖅᑐᑦ, ᐊᑐᖁᔨᔪᓐᓇᖅᑐᑦ ᑐᓂᓯᔪᓐᓇᖅᑐᓪᓘᓐᓃᑦ ᒪᓕᒐᕆᔭᐅᔪᒃᓴᓂᒃ.
 
5.04 ᐃᓗᐊᙱᓕᐅᕈᑎᖃᕐᓂᕈᓂ ᒪᓕᒐᕆᔭᐅᔪᓂᒃ ᓯᕗᒧᐊᒍᑎᐅᖁᔭᐅᔪᓂᒡᓘᓐᓃᑦ ᑐᓂᔭᐅᓯᒪᓗᓂ 

ᕿᒥᕐᕈᔩᑦ ᑲᑎᒪᔨᖏᓐᓂ ᐊᑐᖅᑕᐅᔭᐊᖃᖁᑎᓂᒃ ᐱᓕᕆᔾᔪᑎᐅᖁᔭᐅᔪᓂᒡᓘᓐᓃᑦ, ᓯᕗᒧᐊᕈᑎ 
ᐊᑐᖅᑕᐅᖅᑳᕆᐊᖃᖅᐳᖅ ᒪᓕᒐᕆᔭᐅᔪᑦ ᐊᑐᖅᑕᐅᓚᐅᙱᑎᓪᓗᒋᑦ. 

5.05 ᕿᒥᕐᕈᔩᑦ ᑲᑎᒪᔨᖏᑦ ᐅᓪᓗᕆᔭᐅᔪᒃᓴᓂᒃ ᑭᒡᓕᖃᖅᑎᑦᑎᔪᓐᓇᖅᐳᑦ ᖃᓄᐃᓕᐅᕈᑎᒃᓴᓄᑦ ᑖᒃᑯᓄᖓ 
ᒪᓕᒐᕆᔭᐅᓂᐊᖅᑐᓂᒃ.

5.06 ᐱᓕᕆᒋᐊᕐᓗᒋᑦ ᐱᔭᐅᔭᕆᐊᓖᑦ ᓯᕐᓈᖅᓯᒪᖏᑦᑐᒦᒋᐊᖃᕐᓂᖅ ᕿᒥᕐᕈᔩᑦ 
ᑲᑎᒪᔨᖏᑦ, ᑐᓴᖅᑎᑦᑎᔪᓐᓇᖅᐳᑦ ᐃᓚᐅᔨᓄᑦ ᑲᑎᒪᔪᓂᒃ, ᓇᐃᒡᓕᒋᐊᖅᑕᐅᓯᒪᓗᑎᒃ, 
ᐅᖓᕙᕆᐊᖅᑕᐅᓯᒪᓗᑎᒡᓘᓐᓃᑦ ᐅᓪᓗᕆᔭᐅᔪᒃᓴᐃᑦ ᒪᓕᒐᕆᔭᐅᓂᐊᖅᑐᓄᑦ ᑕᒪᐃᓐᓄᑦ 
ᐱᓕᕆᔭᐅᕙᓪᓕᐊᓂᐊᖅᑐᓄᑦ. 

.

6. ᒪᓕᖁᔭᐅᔪᓂᒃ ᒪᓕᒃᓯᓐᓂᖏᒃᑯᑎᒃ

6.01 ᐃᓚᐅᔪᑦ ᑲᑎᒪᔪᓄᑦ ᒪᓕᒃᓯᓐᓂᖏᒃᑯᑎᒃ ᒪᓕᒃᑕᐅᖁᔭᐅᔪᓄᑦ ᓯᕗᒧᐊᒍᑎᐅᖁᔭᐅᔪᒧᓪᓘᓐᓃᑦ, 
ᕿᒥᕐᕈᔩᑦ ᑲᑎᒪᔨᖏᑦ ᐃᒪᐃᑦᑐᓐᓇᖅᐳᑦ:

 
(a) ᓯᕗᒧᐊᕆᑎᐅᓂᐊᖅᑐᒥᒃ ᑐᓂᓯᓗᑎᒃ ᐊᓯᐊᒍᓪᓘᓐᓃᑦ ᐋᖅᑭᒋᐊᕈᑎᐅᔪᓐᓇᖅᑐᒥᒃ, 
ᓇᓗᓇᐃᖅᓯᔪᖃᕐᓂᕈᓂ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᓐᓇᖅᐳᖅ ᓴᓂᕐᕙᐃᔭᐅᔪᓐᓇᖅᑐᓂᒃ, 
ᐋᖅᑭᒋᐊᖅᑕᐅᖁᓪᓗᒍ ᖃᓄᐃᓕᖓᔾᔪᑎᐅᓂᐊᖅᑐᖅ ᐊᐱᖅᑯᑎᐅᔫᑉ ᐱᔾᔪᑎᖓᓄᑦ; 

(b)  ᓴᓂᕐᕙᐃᓗᑎᒃ ᖃᓄᐃᓕᐅᖅᑕᐅᓂᐊᓕᖅᑐᒧᑦ, ᑎᑎᕋᖅᓯᒪᔪᑦ ᓯᕗᒧᐊᕈᑎᒃᓴᒧᓪᓘᓐᓃᑦ 
ᑲᑎᒪᔾᔪᑎᐅᓂᐊᕐᓗᓂ ᑕᒪᐃᓐᓄᑦ ᐃᓚᖏᓐᓄᓪᓘᓐᓃᑦ, ᐃᓄᓕᒫᓄᑦ 
ᑐᓴᖅᑎᑕᐅᔾᔪᑎᐅᔭᕆᐊᖃᕐᓂᕈᓂ. 

6.02 ᐃᓚᐅᔪᖅ ᒪᓕᒃᓯᓐᓂᖏᒃᑯᓂ ᐅᓪᓗᕆᔭᐅᖁᔭᐅᔪᓂᒃ ᑎᑎᕋᖅᓯᒪᔭᕆᐊᖃᕐᓂᖓᓄᑦ 
ᑕᑯᑎᑦᑎᔾᔪᑎᒃᓴᓂᒃ ᐊᓯᖏᓐᓂᒡᓘᓐᓃᑦ ᐱᖁᑎᓂᒃ, ᕿᒥᕐᕈᔩᑦ ᑲᑎᒪᔨᖏᑦ ᐃᒪᐃᑦᑐᓐᓇᖅᐳᖅ, 
ᐱᔪᓐᓇᐅᑎᕆᔭᖏᑦᑕᐅᖅ ᐃᓯᐊᒎᕐᓗᓂ ᐅᖃᖅᑕᐅᓯᒪᔪᓂᒃ ᒪᓕᒐᒃᓴᖅ 6.01ᒥ ᐊᓂᑦᑎᒋᐊᕈᓐᓇᖅᐳᑦ 
ᑕᑯᖅᑯᔾᔨᔾᔪᑎᒥᒃ ᐊᓯᖏᓐᓂᒡᓘᓐᓃᑦ ᐱᖁᑎᒥᑦ ᑐᖅᑯᖅᑕᐅᓯᒪᔭᕆᐊᖃᖅᑕᖓ ᑭᖑᕙᖅᓯᒪᑎᓪᓗᒍ.

7. ᑎᑎᕋᖅᑕᐅᓯᒪᔪᖅ ᐃᓗᖓᙱᓕᐅᕈᑎᖃᖅᑎᓪᓗᒍ ᐋᖅᑭᒃᓯᒪᓂᖃᑦᑎᐊᙱᑎᓪᓗᒍᓗ
 
7.01 ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᔾᔪᑎᖃᕐᓂᐊᖅᑎᓪᓗᖏᑦ ᐃᓗᐊᙱᔾᔪᑎᖃᐃᔪᓐᓇᖏᓚᑦ 

ᐋᖅᑭᑦᑎᐊᖅᓯᒪᓂᖃᐃᔪᓐᓇᖏᓚᓪᓗ ᑎᑎᕋᕆᐊᓕᖕᓂᒃ.  
  
8. ᐅᓪᓗᐃᑦ ᓇᓗᓇᐃᔭᖅᑕᐅᓂᖏᓐᓂᒃ

8.01 ᐅᓪᓗᐃᑦ ᓇᓗᓇᐃᔭᖅᑕᐅᓂᖏᓐᓄᑦ ᑕᕝᕙᓂ ᒪᓕᒋᐊᓕᖕᓂᒃ ᓯᕗᒧᐊᒍᑎᓄᓪᓘᓐᓃᑦ;

(a)  ᐱᔾᔪᑎᖃᖅᑎᓪᓗᒍ ᖃᔅᓯᓂᒃ ᐅᓪᓗᓂ ᒪᕐᕉᖕᓂᒃ ᐱᓕᕆᕝᕕᓂᒃ, ᓈᓴᖅᑕᐅᔭᕆᐊᖃᖅᐳᖅ 
ᐃᓚᐅᑎᑦᑎᖏᓪᓗᑎᒃ ᓯᕗᓪᓕᖅᐹᒥ ᐱᓕᕆᕝᕕᐅᔪᒥᒃ, ᖃᓄᐃᕝᕕᐅᔪᒥᒃ ᐃᓚᐅᑎᓪᓗᒍᓗ ᐅᓪᓗᖅ 
ᑐᒡᓕᕆᔭᐅᔪᖅ ᐱᓕᕆᕙᓪᓕᐊᓕᖅᑎᓪᓗᖏᑦ; ᐊᒻᒪᓗ

(b)  ᐅᓪᓗᖅ ᐱᖁᔭᕐᒥᑦ ᐱᓕᕆᑎᓪᓗᒋᑦ ᑕᕝᕙᓂ ᒪᓕᖁᔭᐅᔾᔪᑏᑦ ᐃᓱᓕᕝᕕᖃᕐᓂᐊᖅᑐᑦ 
ᓄᖅᑲᖔᓚᐅᑲᒡᕕᐅᑉ ᐊᓪᓗᖓᓂᒃ ᐱᓇᓱᐊᕈᓯᐅᓪᓘᓐᓃᑦ ᓄᕐᖑᐊᓂ, ᐱᖁᔭᖅ 
ᐱᒋᐊᖅᑕᐅᒃᑲᓐᓂᕈᓐᓇᖅᐳᖅ ᐃᖅᑲᓇᐃᔭᕐᓇᐅᓕᖅᑎᓪᓗᒍ.

ᐃᓚᖓ II ᑎᑎᕋᖅᓯᒪᓃᑦ, ᑐᖅᑯᖅᑕᐅᕙᓪᓕᐊᓂᖏᑦ, ᐱᔨᑦᑎᕋᐅᑏᑦ

9. ᕿᒥᕐᕈᔩᑦ ᑲᑎᒪᔨᖏᑦ ᑐᓂᓯᓂᐊᖅᑎᓪᓗᒋᑦ ᑎᑎᕋᖅᓯᒪᔪᓂᒃ

9.01 ᕿᒥᕐᕈᔩᑦ ᑲᑎᒪᔨᖏᑦ ᑐᓂᓯᔪᓐᓇᖅᐳᑦ, ᓯᕗᒧᐊᕈᑎᒃᓴᒥᒃ, ᑐᓴᖅᑎᑦᑎᔾᔪᑎᒥᒃ, ᐊᓯᖏᓐᓂᒡᓗ 
ᑎᑎᕋᖅᓯᒪᔪᓂᒃ ᑎᑎᕋᖅᑎ ᐊᑎᓕᐅᖅᓯᒪᓗᓂ. 

10. ᑎᑎᖅᑲᐃᑦ ᖃᓄᐃᓕᖓᓂᖏᑦ

10.01 ᑭᓯᐊᓂ ᐊᓯᐊᒍᑦ ᓯᕗᒧᐊᕈᑎᖃᖁᔭᐅᓐᓂᕈᑎᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑕᒪᐃᓐᓂᒃ 
ᑎᑎᕋᖅᓯᒪᔪᓕᒫᑦ ᑐᓂᔭᐅᔪᑦ ᐃᓚᐅᔪᑦ ᑲᑎᒪᓂᕆᓂᐊᖅᑕᖏᓐᓄᑦ ᐃᒪᐃᓕᖓᔭᕆᐊᖃᖅᐳᑦ

(a) ᑎᑎᕋᕐᕕᒃᓴᕐᒥ ᐊᖏᓂᕆᔭᐅᕙᒃᑐᒥᒃ ᐊᑐᕐᓗᑎᒃ ᒪᒃᐱᒐᐃᓪᓗ ᓈᓴᐅᑎᓕᖅᓱᖅᓯᒪᓗᒋᑦ; 

(b) ᑕᕐᕋᓕᐅᖅᓯᒪᓗᑎᒃ, ᓇᕿᑦᑕᖅᓯᒪᓗᑎᒃ, ᑎᑎᕋᖅᓯᒪᓗᑎᒃ ᓴᖅᑭᑕᐅᒃᑲᓐᓂᖅᓯᒪᔪᑎᒡᓘᓐᓃᑦ 
ᐱᑎᑕᐅᓯᒪᔪᒃᑯᑦ, ᑎᑎᕋᕐᕕᒃᓴᐅᑉ ᓯᕗᓂᐊᒍᑦ ᑐᓄᐊᒍᓪᓘᓐᓃᑦ ᐊᑐᓂ ᒪᒃᐱᒐᐅᓂᐊᖅᑐᓄᑦ. 

10.02 ᑐᖅᑯᖅᑕᐅᓂᐊᖅᑐᖅ ᑐᓂᔭᐅᓯᒪᑎᓪᓗᒍ ᖃᕆᑕᐅᔭᒃᑯᑦ, ᑎᑎᖅᑲᐃᖅ ᑐᖅᑯᖅᑕᐅᔭᕆᐊᖃᖅᐳᑦ 
ᕿᒥᕐᕈᔩᑦ ᑲᑎᒪᔨᖏᑕ ᐱᓕᕆᔾᔪᑎᖓᒎᕈᓐᓇᕐᓗᑎᒃ, ᐱᖁᑎᖏᑦ, ᖃᕆᑕᐅᔭᓕᕆᔾᔪᑎᖏᑦ

..
11. ᑐᖅᑯᐃᕙᓪᓕᐊᔭᐅᔪᑦ ᐱᔨᑦᑎᕋᕈᑏᓪᓗ ᑎᑎᖅᑲᐃᑦ

11.01 ᑎᑎᖅᑲᐃᑦ ᑐᖅᑯᖅᑕᐅᔪᓐᓇᖅᐳᖅ ᐱᔨᑦᑎᕋᕈᑎᐅᔪᓐᓇᖅᐳᓪᓘᓐᓃᑦ ᐃᒪᓐᓇ: 

(a) ᐃᓄᖕᒧᑦ ᐋᑕᐅᓯᒪᓗᓂ; 
(b) ᓇᒃᓯᐅᔾᔨᔨᒃᑰᕐᓗᑎᒃ; 
(c) ᑎᑎᖅᑲᒃᑯᕕᒃᑰᕐᓗᑎᒃ; 
(d) ᓱᒃᑲᔪᒃᑰᕐᓗᑎᒃ; 
(e) ᖃᕆᑕᐅᔭᒃᑯᓪᓘᓐᓃᑦ ᓇᒃᓯᐅᔾᔭᐅᓯᒪᓗᑎᒃ 

11.02 ᑐᖅᑯᖅᑕᐅᔭᕆᐊᓕᒃ ᐱᔨᑦᑎᕋᕈᑏᓘᓐᓃᑦ ᓱᒃᑲᔪᖅᑰᖅᑎᑕᐅᓯᒪᑎᓪᓗᒍ ᖃᕆᑕᐅᔭᒃᑯᓪᓘᓐᓃᑦ 
ᓇᒃᓯᐅᔾᔭᐅᑎᓪᓗᒍ, ᑎᑎᕋᕐᖓᖅᓯᒪᔪᖅ ᑕᕐᕋᓕᐅᖅᓯᒪᔪᓕᒫᓪᓗ ᑐᖅᑯᖅᑕᐅᔭᕆᐊᖃᖅᐳᑦ 
ᓇᒃᓯᐅᔾᔭᐅᕕᖓᓗ ᓇᓗᓇᐃᒃᑯᑦᑎᖅᓯᒪᔭᕆᐊᖃᖅᐳᖅ ᐃᖅᑲᓇᐃᔭᕐᕕᐅᑉ ᐅᓪᓗᖓᑕ ᑐᒡᓕᕆᔭᖓᓂᒃ. 

11.03 ᑎᑎᕋᖅᓯᒪᔪᓕᒫᑦ ᑐᖅᑐᖅᑕᐅᓯᒪᔪᑦ ᐱᔨᑦᑎᕋᕈᑎᐅᔪᓪᓗ 4:45 ᐅᓐᓄᒃᓴᒃᑯᑦ ᐅᖓᑖᓂ 
ᓄᖅᑲᖔᕐᓇᐅᑎᓪᓗᒍᓘᓐᓃᑦ ᐱᓇᓱᐊᕈᓯᐅᓪᓘᓐᓃᑦ ᓄᕐᖑᐊᓂ ᐃᖅᑲᓇᐃᔭᕐᓇᐅᓕᖅᐸᑦ 
ᑐᓂᔭᐅᔪᓐᓇᖅᑐᖅ.

11.04 ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᓐᓂᕈᑎᒃ, ᐃᓚᐅᔪᑦ ᑎᑎᖅᑲᓂᑦ ᑐᓂᓯᑎᓪᓗᒍ 
ᑐᖅᑯᐃᕕᖕᒧᐊᖅᓯᔪᓐᓇᖅᐳᑦ ᐊᖏᖃᑎᒌᒍᑎᖃᕐᓗᑎᒃ ᐱᔨᑦᑎᖅᑕᐅᓂᕐᒧᑦ ᓇᓗᓇᐃᖅᓯᒪᓗᓂ ᖃᓄᖅ, 
ᖃᖓ, ᑭᓇᒧᓪᓗ ᐱᔨᑦᑎᕋᐅᑎᖃᕐᓂᖏᓐᓂᒃ. 

12. ᐃᓄᓕᒫᓄᑦ ᑎᑎᖅᑲᐃᑦ

12.01 ᒪᓕᒃᓯᒪᓂᐊᖅᑐᖅ ᒪᓕᒐᖅ 13ᒥ, ᑎᑎᕋᖅᓯᒪᔪᓕᒫᑦ ᑐᖅᑯᖅᑕᐅᓯᒪᓪᓗᑎᒃ ᑲᑎᒪᓂᐅᓂᐊᖅᑐᒧᑦ 
ᐃᓄᓕᒫᑦ ᑎᑎᕋᖃᕐᕕᖓᓃᒋᐊᖃᕐᓂᐊᖅᑐᑦ.

13. ᑲᙳᓇᖅᑐᒃᑰᕆᐊᓖᑦ ᑎᑎᖅᑲᐃᑦ

13.01 ᐱᓕᕆᖃᑕᐅᔪᑦ, ᑐᖅᑭᐃᓂᐊᖅᑎᓪᓗᒋᑦ ᑎᑎᕋᖅᓯᒪᔪᓂᒃ, ᑐᒃᓯᕋᐃᔪᓐᓇᖅᐳᑦ ᑎᑎᕋᖅᑕᐅᓯᒪᔪᑦ 
ᐃᓚᖓ ᑕᒪᕐᒥᒡᓘᓐᓃᑦ ᑲᙳᓇᖅᑐᒃᑰᖁᔨᓗᑎᒃ ᐱᓯᒪᔭᐅᓂᐊᕐᓗᓂ ᕿᒥᕐᕈᔩᒃ ᑲᑎᒪᔨᖏᓐᓄᑦ. 

13.02 ᑲᙳᓇᖅᑐᒃᑰᖁᔭᐅᓂᖓ ᐃᒪᐃᓕᖓᔪᓐᓇᖅᐳᖅ:

(a) ᐃᓚᐅᑎᑦᑎᓗᓂ ᖃᓄᐃᓕᖓᓂᐅᔫᑉ ᓇᓗᓇᐃᔭᖅᑕᐅᓯᒪᓂᖓᓂᒃ ᑎᑎᕋᖅᑕᐅᓯᒪᔪᒥ; 

(b) ᑐᕌᕈᑎᖃᕐᓗᓂ: 
 

(i) ᑐᒃᓯᕋᐅᑎᐅᔪᖅ, ᐃᓚᐅᑎᑦᑎᓗᓂ ᓇᓗᓇᐃᔭᖅᓯᒪᑦᑎᐊᕐᓗᓂ ᐱᔾᔪᑎᐅᔪᖅ, 
ᖃᓄᐃᔾᔪᑎᐅᑐᐃᓐᓇᕆᐊᖃᕐᓂᖓᓘᓐᓃᑦ ᑎᑎᕋᖅᓯᒪᔪᖅ ᐃᓄᓕᒫᓄᑦ ᓴᖅᑭᑕᐅᑳᓪᓚᖕᓂᕈᓂ; 
ᐊᒻᒪᓗ 

(ii) ᐃᓄᓕᒫᑦ ᑎᑎᕋᒃᑯᕕᖓᓄᐊᖅᑕᐅᖁᔭᐅᖏᔾᔪᑎᒥᒃ ᓄᖅᑲᖅᑎᔾᔪᑎᑖᖅᑎᒋᐊᕐᓗᒍ, 
ᐱᖁᔨᖏᔾᔪᑎᒋᔭᐅᔪᕐᓗ ᓇᓗᓇᐃᔭᑦᑎᐊᕐᓗᒍ; ᐊᒻᒪᓗ  

13.03 ᑐᒃᓯᕋᖅᑕᐅᔪᖅ ᒪᓕᒐᓕᐊᕐᒥ 13.02 ᑎᑎᖅᑲᐃᑦ ᐃᓄᓕᒫᓄᑦ ᑎᑎᕋᕐᕕᖃᕐᕕᖓᓄᐊᖅᑕᐅᔪᓐᓇᖅᐳᖅ. 

13.04 ᐱᓕᕆᖃᑕᐅᔪᖅ ᑐᒃᓯᕋᐅᑎᖃᖅᑎᓪᓗᒍ ᑖᔅᓱᒥᖓ ᒪᓕᖁᔭᐅᔾᔪᑎᒦᑦᑐᒥᒃ, ᑐᖅᑯᖅᑕᐅᓯᒪᓗᓂᓗ 
ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑲᙳᓇᖅᑐᒃᑰᖅᑎᑕᐅᓯᒪᔪᓐᓇᖅᐳᖅ ᑭᓯᐊᓂ ᕿᒥᕐᕈᔩᑦ ᑲᑎᒪᔨᖏᑦ 
ᐅᖃᕐᓂᕈᑎᒃ ᑎᑎᕋᖅᓯᒪᔪᖅ ᐃᓕᔭᐅᔪᓐᓇᕆᐊᒃᓴᖓᓂᒃ ᐃᓄᓕᒫᑦ ᑎᑎᕋᖃᕐᕕᖓᓄᑦ 
ᑐᓴᕆᐊᕈᑎᐅᓯᒪᓕᑎᓪᓗᒍ ᐱᓕᕆᖃᑎᒌᓄᑦ.

13.05 ᐱᓕᕆᖃᑎᒌᑦ ᑐᓴᕆᐊᕐᕕᐅᓯᒪᓕᖅᑎᓪᓗᖏᑦ ᕿᒥᕐᕈᔩᑦ ᑲᑎᒪᔨᖏᑦ ᐃᒪᐃᑦᑐᓐᓇᖅᐳᑦ:
.

(a) ᑎᑎᕋᕐᒥᒃ ᐃᓄᓕᒫᑦ ᑎᑎᕋᖃᕐᕕᖓᓄᐊᖅᓯᖁᔨᔪᓐᓇᖅᐳᑦ; 

(b) ᑎᑎᕋᕐᒥᒃ ᑲᙳᓇᖅᑐᒃᑰᖁᔨᔪᓐᓇᖅᐳᑦ ᐱᓯᒪᔭᐅᓂᐊᕐᓗᓂ ᕿᒥᕐᕈᔩᑦ ᑲᑎᒪᔨᖏᓐᓄᑦ; 

(c) ᑲᙳᓇᖏᓐᓂᖅᓴᐅᓕᖅᑎᑕᐅᓯᓗᒪᔪᒥᒃ ᐃᓄᓕᒫᑦ ᑎᑎᕋᖃᕐᕕᖓᓅᖁᔨᔪᓐᓇᖅᐳᑦ; 

(d) ᐊᓯᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᖁᔨᔪᓐᓇᖅᐳᑦ ᑐᓴᖅᑕᐅᔭᕆᐊᖃᕐᓂᐊᖅᑎᓪᓗᒍ 
ᐃᓄᓕᒫᓄᑦ. 
.

13.06 ᐃᓱᒪᒃᓴᖅᓯᐅᕈᑎᖃᕐᓂᐊᖅᑎᓪᓗᒋᑦ ᑐᒃᓯᕋᐅᑎᐅᔪᒥᒃ ᑕᕝᕙᓃᑦᑐᓂᒃ ᒪᓕᖁᔭᐅᔾᔪᑎᓂᒃ, 
ᐅᖃᐅᔾᔭᐅᓯᒪᔭᕆᐊᖃᖅᐳᑦ ᕿᒥᕐᕈᔩᑦ ᑲᑎᒪᔨᖏᑦ ᑎᑎᖅᑲᖅ ᑐᓂᔭᐅᔪᖅ ᑐᒃᓯᕋᖅᑐᒥᙶᕐᓗᓂ 
ᑲᙳᓇᖅᑐᒃᑰᖁᔭᐅᓯᒪᓂᖓᓂᒃ. 

14. ᑎᑎᕋᖅᑕᐅᓯᒪᔪᑦ ᐊᓯᔾᔨᖅᑕᐅᔭᕆᐊᖃᕐᓂᕈᑎᒃ

14.01 ᐱᓕᕆᖃᑕᐅᔪᑦ ᐊᓯᔾᔩᔪᓐᓇᖅᐳᑦ ᓇᓕᐊᖕᓂᑐᐃᓐᓇᖅ ᑎᑎᕋᖅᓯᒪᔪᓂᒃ ᓴᖅᑭᑦᑏᓂᐊᖅᑎᓪᓗᒋᑦ 
ᓄᑖᕐᓂ ᑕᑯᔭᐅᔭᕆᐊᓕᖕᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᔾᔪᐃᒋᐊᓚᐅᖏᑎᓪᓗᒋᑦ ᒥᓂᔅᑕᒋᔭᐅᔪᒧᑦ 
ᒪᓕᒡᓗᑎᒃ ᑎᑎᕋᖅᓯᒪᔪᒥᒃ 7 13ᓘᓐᓃᑦ ᑕᕝᕙᓂ ᐱᖁᔭᕐᒥ, ᐃᑲᔫᑎᓂᐊᖅᑎᓪᓗᒍ ᖃᓄᖅᑑᕈᑎᐅᔪᒧᑦ 
ᑲᑎᒪᑎᓪᓗᒋᑦ.

14.02 ᓇᒥᑐᐃᓐᓇᖅ ᑎᑎᕋᖅᓯᒪᔪᑦ ᐊᓯᔾᔨᖅᑕᐅᓐᓂᕈᑎᒃ, ᑕᕐᕈᓕᐅᖅᓯᒪᔪᒥᒃ ᑐᖅᑯᐃᔭᕆᐊᖃᖅᐳᑦ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᑐᓂᔭᐅᓂᐊᖅᑐᒥᒃ ᐊᓯᖏᓪᓗ ᐱᓕᕆᔨᐅᖃᑕᐅᔪᑦ ᑲᔪᓯᓂᖃᕈᓐᓇᕐᓂᐊᕐᒪᑕ 
ᐊᓯᔾᔨᖅᑕᐅᔪᓪᓗ ᒪᒃᐱᒐᐃᑦ ᓇᓗᓇᐃᔭᖅᓯᒪᑦᑎᐊᕐᓗᑎᒃ ᐃᒪᓐᓇ: 

 
(a) ᐊᓯᔾᔨᖅᑕᐅᓂᖓᑕ ᐅᓪᓗᖓ; ᐊᒻᒪ 

(b) ᒪᒃᐱᒐᖅ ᐊᓯᔾᔨᖅᑕᐅᔪᖅ ᓇᓗᓇᐃᖅᑕᐅᓗᓂ.  
  

ᐃᓚᖓ III ᑲᑎᒪᓕᖅᑎᓪᓗᒋᑦ

15. ᑐᒃᓯᕋᐅᑏᑦ ᐅᖃᐅᔾᔪᖅᑕᐅᔾᔪᑎᒃᓴᓄᑦ ᐅᓂᒃᑳᓕᐅᕆᐊᖃᕐᓂᕐᒧᓪᓗ

15.01 ᑲᑎᒪᓂᖅ ᐱᒋᐊᕆᐊᖃᖅᐳᖅ ᕿᒥᕐᕈᔩᑦ ᑲᑎᒪᔨᖏᑦ ᑐᓂᔭᐅᓯᒪᓕᖅᑎᓪᓗᒋᑦ, ᐅᖃᐅᔾᔪᖅᑕᐅᔪᒪᓂᕐᒧᑦ 
ᑐᒃᓯᕋᐅᑎᒥᒃ, ᒥᓂᔅᑕᒥᙶᕐᓗᓂ.

15.02 ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᔾᔪᖅᑕᐅᓯᒪᔪᒪᔾᔪᑎᒥᒃ ᑐᒃᓯᕋᐃᓯᒪᓕᖅᑎᓪᓗᖏᑦ ᒥᓂᔅᑕᒧᑦ, ᑎᑎᕋᖅᑎ 
ᓇᓗᓇᐃᖅᓯᔭᕆᐊᖅᐳᖅ ᑐᒃᓯᕋᐅᑎᐅᔪᒥᒃ ᓇᓗᓇᐃᒃᑯᑎᑖᕐᑎᓪᓗᓂᐅᒡᓗ ᓈᓴᐅᑎᓕᖕᒥᒃ 
ᑲᑎᒪᔾᔪᑎᐅᓂᐊᖅᑐᒧᑦ.

15.03 ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᔾᔪᖅᑐᐃᔪᓐᓇᖅᑐᑦ ᒥᓂᔅᑕᒧᑦ ᑎᑎᕋᖅᓯᒪᔪᓂᒃ ᐅᓂᒃᑳᓕᐅᕐᓗᑎᒃ. 
ᐅᓂᒃᑳᓕᐅᖅᓯᒪᔪᓕᒫᑦ ᓈᓴᐅᑎᓕᖅᑕᐅᓂᐊᖅᑐᑦ ᓇᓗᓇᐃᒃᑯᑎᑖᖅᑎᑕᐅᓗᑎᒃ 
ᐅᓂᒃᑳᓕᐊᖑᓂᖓᓂᒃ.

15.04 ᕿᒥᕐᕈᔩᑦ ᑲᑎᒪᔨᖏᑦ ᑐᓐᓂᖅᓴᐅᔭᕆᐊᖃᖅᐳᑦ ᑕᒪᐃᓐᓂᓕᒫᖅ ᑭᖑᓪᓕᖅᐹᒥ ᐅᓂᒃᑳᓕᐅᖑᓯᒪᔪᓂᒃ 
ᑕᕐᕋᓕᐅᖅᑕᐅᓯᒪᓗᑎᒃ ᐊᑭᓕᐅᑎᐊᓂᒧᑦ ᑐᒃᓯᕋᐅᑎᐅᔪᓂᒃ, ᒪᓕᒡᓗᒍ ᑎᑎᕋᖅᓯᒪᔪᖅ 14 ᐱᖁᔭᕐᒥ.

16. ᑲᑎᒪᓂᖅ ᐱᓕᕆᔭᐅᓕᖅᑎᓪᓗᒍ

16.01 ᑐᒃᓯᕋᐅᑎᖃᓕᖅᑎᓪᓗᒋᑦ ᒥᓂᔅᑕᒧᑦ ᐅᖃᐅᔾᔪᖅᑕᐅᔪᒪᓂᕐᒥᒃ, ᕿᒥᕐᕈᔩᑦ ᑲᑎᒪᔨᖏᑦ 
ᑲᑎᒪᔾᔪᑎᓕᐅᕈᓐᓇᖅᐳᑦ ᐅᓪᓗᕆᔭᒃᓴᖏᓐᓂᒡᓗ ᐋᖅᑭᒃᓱᐃᓗᑎᒃ ᐅᖃᐅᔾᔪᐃᒋᐊᓚᐅᖏᑎᓪᓗᒋᑦ 
ᒥᓂᔅᑕᒥᒃ. ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒋᐊᕈᓐᓴᖅᐳᖅ ᓇᓕᐊᒃ ᑲᑎᒪᔾᔪᑎᐅᓗᓂᒃ 
ᐋᖅᑭᒃᓯᒪᓂᖃᓛᖑᒐᔭᕐᓂᖓ ᑐᒃᓯᕋᐅᑎᐅᔪᖅ ᐱᔾᔪᑎᓗᒍ ᐃᒪᐃᑦᑐᓐᓇᕆᓪᓗᑎᒡᓗ, ᖃᓄᐃᓕᖓᓃᑦ 
ᐱᔭᕆᐊᖃᖅᑎᑦᑎᓐᓂᖅᐸᑕ, ᐃᓄᓕᒫᖅᑎᑦᑎᓗᑎᒃ, ᑲᑎᒪᔭᖅᑐᖁᔭᐅᓯᒪᔪᑐᐊᓂᒃ ᑲᑎᒪᖃᑎᖃᕐᓗᑎᒃ 
ᑲᑎᑎᑦᑎᒋᐊᕐᓗᑎᒡᓘᓐᓃᑦ ᑲᑎᒪᑎᑦᑎᔨᖃᕐᓂᐊᖅᑐᒥᒃ ᑐᓴᐅᒪᖃᑦᑕᐅᑎᓂᐊᕐᒪᑕ ᐱᓕᕆᖃᑎᒌᓪᓗ 
ᐃᓗᐊᙱᓕᐅᕈᑎᖏᑦ ᐋᖅᑭᒃᑕᐅᒋᐊᖁᓪᓗᒋ.

16.02 90 ᐅᓪᓗᐃᑦ ᐃᓗᐊᓂ ᒪᓕᒡᓗᒍ ᐱᖁᔭᖅ ᕿᒥᕐᕈᔩᑦ ᑲᑎᒪᔨᖏᑦ ᐅᓂᒃᑳᓕᐅᖅᓯᒪᔭᕆᐊᖃᖅᐳᑦ 
ᒥᓂᔅᑕᒋᔭᐅᔪᒧᑦ, ᑲᑎᒪᔾᔪᑎᐅᓂᐊᖅᑐᒧᑦ ᐅᓪᓗᕆᔭᐅᔪᒃᓴᐃᑦ ᓇᒃᓯᐅᔾᔭᐅᔪᓐᓇᕐᓂᕐᒪᑕ 
ᕼᐋᒪᓚᒋᔭᐅᔪᓄᑦ, ᒪᓕᒐᓕᕆᕝᕕᖕᒥ ᑲᑎᒪᔨᐅᔪᓄᑦ ᑎᒥᐅᔪᓂᙶᖅᑐᓂᒃ ᒥᓂᔅᑕᒥ 
ᑭᒡᒐᖅᑐᐃᓂᐊᖅᑎᓪᓗᒋᑦ ᑐᓴᖅᑎᑦᑎᒋᐊᕐᓕᒧᓪᓗ ᑲᑎᒪᑎᑦᑎᓗᑎᒃ ᐅᓪᓗᑦ 30 ᐃᓗᐊᓂ ᐅᑯᓂᖓ, 
ᑲᑎᒪᓂᐅᓂᐊᖅᑐᓂᒃ, ᑐᓴᕆᐊᖅᑑᑎᐅᓂᐊᖅᑐᓂᒃ ᑭᖑᓪᓕᖅᐹᒥᓪᓗ ᐱᓕᕆᖃᑕᐅᔪᑦ ᑐᓂᔭᒃᓴᖏᓐᓂᒃ 
ᐅᓪᓗᐃᓪᓗ ᑐᒡᓕᕆᔭᐅᔪᑦ 30 ᑎᑎᕋᕐᓯᒪᓕᕐᓗᒋᓪᓗ ᕿᒥᕐᕈᔩᑦ ᑲᑎᒪᔨᖏᑕ ᐅᓂᒃᑳᓕᐊᖏᑦ 
ᒥᓂᔅᑕᒧᑦ ᑭᖑᓪᓕᖅᐹᑦ ᐅᓪᓗᕆᔭᐅᔪᒃᓴᐃᑦ 30 ᐃᓗᐊᓂ.

16.03 ᐅᖃᐅᔾᔪᐃᔪᒪᓂᕐᒧᑦ ᑐᒃᓯᕋᐅᑎᖃᓕᖅᑎᓪᓗᒋᑦ ᒥᓂᔅᑕᒥᙶᖅᑐᒃ, ᕿᒥᕐᕈᔩᑦ ᑲᑎᒪᔨᖏᑦ 
ᐃᒪᐃᑦᑐᓐᓇᖅᐳᑦ: 

(a) ᑐᓴᖅᑎᑦᑎᒋᐊᕐᓗᑎᒃ ᑲᑎᒪᓂᐅᓂᐊᖅᑐᒥᒃ ᐱᕙᓪᓕᐊᔪᒃᑯᑦ ᐃᓄᓕᒫᓄᑦ ᑐᓂᔭᐅᖃᑦᑕᖅᑐᑎᒍᑦ 
ᑐᒃᓯᕋᖅᑑᑉ ᐱᔨᑦᑎᕋᕐᕕᒋᔭᖓᓃᓪᓗᑎᒃ. 

(b) ᖃᐅᔨᒃᑲᐃᔨᐅᓗᑎᑦ ᖃᓄᐃᓕᖓᓂᐅᓂᐊᖅᑐᒧᑦ ᐱᔨᑦᑎᕋᕈᑎᐅᓂᐊᖅᑐᒧᓪᓗ 
ᑐᓴᖅᑎᑦᑎᓕᖅᑎᓪᓗᒋᑦ ᑲᑎᒪᓂᐅᓂᒃᓴᒧᑦ; 
.

16.04 ᐱᓕᕆᔩᑦ ᑐᓴᖅᑎᑦᑎᒋᐊᖁᔭᐅᓕᖅᑎᓪᓗᖏ5 ᑲᑎᒪᓂᐅᓂᐊᖅᑐᒥᒃ ᒪᓕᒡᓗᓂ ᑕᕝᕙᓂ 
ᒪᓕᖁᔭᐅᔾᔪᑎᒥᒃ, ᐱᓕᕆᔩᑦ ᑐᑯᔭᐅᔪᒃᓴᒥᑦ ᑐᓂᓯᔭᕆᐊᖃᖅᐳᑦ ᐱᔨᑦᑎᕋᕐᕕᐅᑉ ᖃᓄᐃᓕᖓᓂᖓᓄᑦ 
ᕿᒥᕐᕈᔩᑦ ᑲᑎᒪᔨᖏᓐᓄᑦ ᐅᖃᖅᓯᒪᓗᓂ ᖃᓄᖅ, ᖃᖓ ᑭᓇᒧᓪᓗ ᐱᔨᑦᑎᕋᕈᑎᐅᕙᖕᓂᖓᓂᒃ.

16.05 ᐱᓕᕆᔩᑦ ᐃᓚᐅᖃᑕᐅᔪᒪᓂᐊᖅᑐᑦ ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᓕᖅᑎᓪᓗᒋᑦ 
ᑐᓴᖅᑎᑦᑎᔭᕆᐊᖃᖅᐳᑦ ᑎᑎᕋᖅᑎᒋᔭᐅᔪᒧᑦ ᐃᓚᐅᓂᐊᕐᓂᕆᔭᖏᓐᓂᒃ ᑲᑎᒪᑎᓪᓗᒋᑦ ᑐᓂᓯᓗᑎᒡᓗ 
ᖃᓄᐃᒻᒪᑦ ᐃᓚᐅᔪᒪᔾᔪᑎᖃᕐᓂᖑᖏᓐᓂᒃ ᓇᒦᓐᓂᐊᕐᓂᖏᓐᓄᓪᓗ ᑐᓴᖅᑕᐅᔭᕆᐊᓖᑦ ᑐᓂᓗᓂᒋᑦ. 

16.06 ᑎᑎᕋᖅᑎ ᐱᓯᒪᔨᐅᓂᐊᖅᑐᖅ ᑐᓂᓯᔪᓐᓇᕐᓗᓂᓗ ᑐᓴᕆᐊᕐᕕᐅᔭᕆᐊᓖᑦ ᑎᑎᕋᖅᑕᐅᓯᒪᓂᖏᓐᓂᒃ 
ᐱᓕᕆᔨᐅᖃᑕᐅᔪᒪᔪᓄᑦ.

16.07 ᐱᓕᕆᔩᑦ ᐱᔭᒃᓴᕆᕙᐅᑦ ᑐᓂᓯᓇᓱᒋᐊᖃᕐᓂᖅ ᑎᑎᕋᖅᓯᒪᔪᓂᒃ, ᑲᑎᖅᓱᖅᑕᐅᓯᒪᔪᓂᒃ 
ᐊᓯᖏᓐᓂᒡᓗ ᐱᖁᑎᓂᑦ ᐱᔾᔪᑎᒋᓪᓗᒍ ᑐᒃᓯᕋᐅᑎᐅᔪᖅ ᑐᓐᓂᖅᓴᐅᖁᔭᐅᔾᔪᑎᒧᑦ ᑕᒪᐃᓐᓄᓕᒫᖅ 
ᐱᓕᕆᖃᑕᐅᓂᐊᖅᑐᓄᑦ ᑎᑎᕋᖅᑕᐅᓯᒪᓗᑎᒃ ᓇᒦᓐᓂᖏᓐᓄᑦ ᑎᑎᕋᖅᑕᐅᓯᒪᔪᓂᒃ ᒪᓕᒡᓗᒋᑦ 
ᐅᓪᓗᕆᔭᐅᔪᒃᓴᐃᑦ ᐊᑐᖅᑕᐅᓂᐊᖅᑐᑦ ᑲᑎᒪᓂᐅᓂᐊᖅᑐᒧᑦ.

16.08 ᑐᒃᓯᕋᖅᑑᑉ ᐱᔭᒃᓴᕆᕙᐅᑦ ᑐᒃᓯᕋᐅᑎᐅᔪᖅ ᐱᒋᐊᖅᑎᑕᐅᖁᓂᖓᓂᒃ. ᐱᖁᔭᐅᓯᒪᓐᓂᕈᓂ 
ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑐᒃᓯᕋᖅᑐᖅ ᑐᖅᑯᐃᔭᕆᐊᖃᖅᐳᖅ ᑐᓂᓯᓗᓂᓗ ᑐᒃᓯᕋᐅᑎᒋᔭᖓᓂᒃ 
ᐃᑲᔪᖅᑑᑎᐅᓂᐊᖅᑐᓕᒫᓂᒡᓗ ᑕᑯᔭᒃᓴᓂᒃ ᑲᑎᒪᔪᓄᐊᖃᑕᐅᓗᓂᓗ ᐅᖃᓪᓚᒋᐊᖅᑐᖅᓯᒪᓗᓂᓗ 
ᑲᑎᒪᔪᓄᑦ ᐃᓄᓕᒫᓄᓪᓗ ᑕᑯᑎᑦᑎᒋᐊᕐᓗᓂ ᐱᔭᕆᐊᖃᕐᓂᕈᓂ  ᒪᓕᒡᓗᒋᑦ ᐅᓪᓗᕆᔭᐅᔪᒃᓴᐃᑦ 
ᑲᑎᒪᓂᐅᓂᐊᖅᑐᒧᑦ.

16.09 ᓴᖅᑭᔮᑦᑎᐊᖁᓪᓗᒍ ᒪᑐᐃᖓᖁᓪᓗᒍᓗ, ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᔾᔨᔪᓐᓇᖅᐳᑦ 
ᑐᖅᑯᖅᑕᐅᓯᒪᔪᓕᒫᑦ ᑕᑯᔭᒃᓴᙳᖅᑐᒃᓴᐃᓪᓗ ᐅᖃᐅᓯᕐᒧᑦ ᐊᑐᖅᑕᐅᔪᒃᓴᓂᒃ ᑐᓂᓯᓯᒪᔭᕆᐊᖃᕆᕗᑦ 
ᐱᔨᑦᑎᕆᐊᕐᓗᒋᑦ ᐃᓂᖃᕐᕕᐅᓂᐊᖅᑐᑦ ᐊᒃᑐᖅᑕᐅᑐᐃᓐᓇᕆᐊᖃᖅᑐᑦ ᑲᑎᒪᓂᕐᒧᑦ ᓴᖅᑭᑕᐅᔪᓂᒃ.

17. ᑕᑯᖅᑯᔾᔨᔾᔪᑎᒃᓴᐃᑦ

17.01 ᕿᒥᕐᕈᔩᑦ ᑲᑎᒪᔨᖏᑦ ᓱᒋᐊᖅᑕᐅᔾᔪᑎᖃᕈᓐᓇᙱᓚᑦ ᒪᓕᒐᕐᓂᒃ ᑕᑯᖅᑯᔾᔪᑎᒃᓴᓂᒃ 
ᐊᖏᖅᓯᔪᓐᓇᖅᖢᑎᒡᓗ ᑕᑯᖅᑯᔾᔨᔾᔪᑎᐅᔪᒥᒃ ᑲᑎᒪᑎᓪᓗᒋᑦ ᐃᖅᑲᖅᑕᐃᕕᒃᑰᕐᓂᕈᓂᓕ 
ᑕᐃᒪᐃᒍᓐᓇᕋᔭᖏᒃᑲᓗᐊᖅᑎᓪᓗᒍ.

17.02 ᕿᒥᕐᕈᔩᑦ ᑲᑎᒪᔨᖏᑦ ᐱᔭᕆᐊᖃᑐᐃᓐᓇᕆᐊᖃᖅᐳᑦ ᐊᑭᓖᓕᒃᓴᕆᔭᐅᔪᓂᒃ, ᐃᖅᑲᓇᐃᔭᖅᑎᖏᓐᓂᒃ 
ᐊᓯᖏᓐᓂᒡᓗ ᐱᓕᕆᔨᐅᖃᑕᐅᓂᐊᖅᑐᓂᒃ ᑐᓂᓯᓯᒪᖁᓪᓗᒋᑦ ᑕᑯᔭᐅᔪᒃᓴᓕᒫᓂᒃ ᐱᔾᔪᑎᒋᔭᐅᔪᖅ 
ᑲᔪᓯᓂᖃᖁᓪᓗᒍ ᑕᕝᕙᓂ ᐱᖁᔭᕐᒥ ᐱᔪᒪᓯᒪᑐᐃᓐᓇᕆᐊᖃᕐᓗᑎᒡᓗ ᓱᓕᑦᑎᐊᕐᓂᕋᐃᔪᒥᒃ, 
ᐊᖏᒍᑎᒥᒡᓘᓐᓃᑦ ᓱᓕᑦᑎᐊᖅᑐᒃᑯᑦ.

17.03 ᐅᖃᐅᓯᒃᑯᑦ ᑕᑯᖅᑯᔾᔨᔾᔪᑏᑦ ᐊᓯᐊᒍᑦ ᑐᓂᔭᐅᓯᒪᓗᓂ ᓱᓕᑦᑎᐊᕐᓂᒃᑯᑦ ᐊᖏᕈᑎᖃᖅᓂᒃᑯᓪᓘᓐᓃᑦ, 
ᑕᑯᖅᑯᔾᔨᔾᔪᑎ ᐱᔭᐅᔭᕆᐊᖃᖅᑎᓪᓗᒍ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑐᖅᑯᖅᑕᐅᔭᕆᐊᖃᖅᐳᖅ, 
ᑕᑯᖁᔾᔨᔾᔪᑎ ᑎᑎᕋᖅᓯᒪᔭᕆᐊᖃᖅᐳᖅ, ᖃᕆᑕᐅᔭᒃᑯᓪᓘᓐᓃᑦ ᑎᑎᕋᖅᓯᒪᔪᓂ ᐱᔭᕆᐊᖃᕐᓂᖅᐸᑦ, 
ᑕᑯᖅᑯᔾᔨᔾᔪᑎ ᐋᖅᑭᒃᑕᐅᓯᒪᔭᕆᐊᖃᖅᐳᖅ ᕿᒥᕐᕈᔩᑦ ᑲᑎᒪᔨᖏᑦ ᐅᖃᖅᑕᖏᑦ ᒪᓕᒡᓗᒋᑦ.  

17.04 ᑎᑎᕋᖅᓯᒪᔪᑦ ᑐᖁᖅᑯᔾᔪᑎᓕᐅᖅᓯᒪᔪᓕᒫᑦ ᑐᖅᑯᖅᑕᐅᓯᒪᑎᓪᓗᒋᑦ ᕿᒥᕐᕈᔩᑦ ᑲᑎᒪᔨᖏᑦᑕ 
ᑲᑎᒪᓂᕆᔭᖓᓂᒃ ᐃᓚᐅᑎᑦᑎᔭᕆᐊᖃᖅᐳᑦ ᐅᖃᓪᓚᒃᑎᐅᓂᐊᖅᑐᒥᒃ ᑕᑯᖅᑯᔾᔨᔪᓐᓇᑦᑎᐊᕐᓗᓂ 
ᓇᓗᓇᐃᖅᓯᓗᓂᓗ ᑭᓇᒧᑦ ᐱᓕᕆᑎᑕᐅᓂᖓᓂᒃ ᐊᐅᓚᑕᐅᓂᖓᓄᓪᓘᓐᓃᑦ ᑕᑯᖅᑯᔾᔨᔾᔪᑎᐅᔪᖅ. 

17.05 ᕿᒥᕐᕈᔩᑦ ᑲᑎᒪᔨᖏᑦ ᐃᒪᐃᑦᑐᓐᓇᖅᐳᑦ, ᖃᖓᓄᐃᓐᓇᑦᑎᐊᖅ ᑐᓴᖅᑎᑦᑎᓗᑎᒡᓗ, ᐱᔪᒪᔪᓐᓇᖅᐳᑦ 
ᑐᓴᖅᑕᐅᔭᕆᐊᓕᖕᓂᒃ ᑎᑎᕋᖅᓯᒪᔪᓂᙶᖅᑐᒥᒃ ᑐᖅᑭᖅᑕᐅᓯᒪᓗᑎᒃ ᕿᒥᕐᕈᔩᑦ ᑲᑎᒪᔨᒃᑯᖏᓐᓂᒃ 
ᖃᐅᔨᒋᐊᕈᑎᐅᓂᐊᕐᓗᑎᒃ ᓱᓕᑦᑎᐊᖅᑐᒃᑰᖓᔭᕆᐊᒃᓴᖏᓐᓂᒃ ᐅᖃᑦᑎᐊᖅᓯᒪᔭᕆᐊᒃᓴᖏᓐᓂᒡᓘᓐᓃᑦ.

17.06 ᑎᑎᕋᖅᓯᒪᔪᓕᒫᑦ, ᑎᑎᖅᑲᐃᑦ ᓄᐊᑕᐅᓯᒪᔪᓕᒫᑦ ᐊᓯᖏᓪᓗ ᐱᖅᑯᑏᑦ ᑐᒃᓯᕋᐅᑎ 
ᐱᔾᔪᑎᒋᓪᓗᒍ, ᐃᓚᐅᑎᑦᑎᓗᑎᒃ ᐃᓚᐅᖁᔨᔾᔪᑎᐅᓂᐊᖅᑐᓂᒃ ᐱᓕᕆᔨᐅᖃᑕᐅᖁᔨᓗᑎᒃ, 
ᑐᓂᔭᐅᔭᕆᐊᖃᖅᐳᖅ ᑎᑎᖅᑲᕆᔭᐅᓂᐊᖅᑐᓄᑦ ᓇᓗᓇᐃᒃᑯᑎᒃᓴᒧᑦ ᓈᓴᐅᑎᒥᒃ ᐃᓄᓕᒫᑦ 
ᓇᓗᓇᐃᒃᑯᑎᑖᕐᕕᖓᓃᓐᓂᐊᕐᓗᓂ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᒃᑯᖅᓯᖅᓱᐃᕕᖓᑕ 
ᐊᒡᓚᒡᕕᖓᓂ ᕿᒥᕐᕈᔭᐅᔪᓐᓇᕐᓗᑎᒡᓗ ᐃᓄᓕᒫᓄᑦ.

18. ᑐᒃᓯᕋᐅᑎᓕᐅᕈᑏᑦ

18.01 ᐃᑲᔪᖅᑐᕆᐊᕐᓗᒋᑦ ᐅᖃᐅᔾᔪᖅᑕᐅᓯᒪᔭᕆᐊᖃᖅᑐᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑐᒃᓯᕋᐅᑎᐅᔪᓕᒫᑦ 
ᐅᑭᓂᐊ ᐃᓚᖃᕆᐊᖃᖅᐳᑦ:

 
(a) ᑐᑭᓯᓇᑦᑎᐊᕐᓗᓂ ᓱᓕᑦᑎᐊᕐᓗᓂᓗ ᐱᔾᔪᑎᐅᔪᖅ ᐅᖃᖅᑕᐅᓯᒪᓂᖓ; 

(b) ᑐᒃᓯᕋᐅᑎᖃᕆᐊᖃᕐᓂᕐᒧᑦ ᐱᔾᔪᑎᐅᔪᖅ; 

(c) ᐊᖏᖅᐳᖔᕈᑎ ᑐᓂᔭᐅᓯᒪᔪᑦ ᐱᒋᐊᖅᑕᐅᔾᔪᑎᒧᑦ; ᐊᒻᒪ 

(d) ᑲᑎᒪᔾᔪᑎᒋᔭᐅᖁᔭᐅᔾᔪᑎᖓ ᐱᔾᔪᑎᐅᓂᐊᖅᑐᒧᑦ. 

18.02 ᑐᒃᓯᕋᐅᑎᓕᐅᖅᑕᐅᔪᓕᒫᑦ ᐅᑯᓂᖓ ᐱᓯᒪᔭᕆᐊᖃᖅᐳᑦ: 

(a) ᑐᒃᓯᕋᖅᑕᐅᔪᖅ ᐊᑎᖃᖅᑎᑕᐅᓗᓂ ᑲᑎᒪᔾᔪᑎᐅᓂᐊᖅᑎᓪᓗᒍ; 

(b) ᓈᓴᐅᑎᓕᖅᓱᖅᓯᒪᑦᑎᐊᕐᓗᑎᒃ ᐅᓂᒃᑳᖏᑦ, ᓇᓗᓴᐃᖅᓯᓯᒪᑦᑎᐊᕐᓗᑎᔨᓗ ᓇᓕᐊᒃ 
ᐱᔾᔪᑎᐅᓯᒪᔭᕆᐊᒃᓴᖓᓂᒃ ᑐᒃᓯᕋᐅᑎᐅᔪᒧᑦ

(c) ᐊᑎᓕᐅᖅᑕᐅᓯᒪᓗᓂ ᑐᒃᓯᕋᖅᑐᒧᑦ ᑐᒃᓯᕋᖅᑐᓪᓘᓐᓃᑦ ᑭᒡᒐᖅᑐᐃᔨᖓᓄᑦ; 

(d) ᑐᓂᓯᔪᑎᑦ, ᐊᑎᕐᓂᒃ, ᑐᕌᕈᑎᓂᒃ, ᐅᖄᓚᐅᑎᐅᑉ, ᓱᒃᑲᔪᒃᑰᕈᑎᐊᑕ ᖃᕆᑕᐅᔭᒃᑯᓪᓗ 
ᐱᔭᐅᔪᓐᓇᕈᑎᖓᑕ ᓈᓴᐅᑎᖏᓐᓂᒃ ᑐᒃᓯᕋᖅᑑᓪᓗ ᑭᒡᒐᖅᑐᐃᔨᒋᓂᐊᖅᑕᖓᓂ; ᐊᒻᒪᓗ

(e) ᑐᓴᖅᑕᐅᔭᕆᐊᖃᖅᑐᓕᒫᖑᒐᔭᖅᑐᓂᒃ ᑐᓂᓯᓯᒪᓗᓂ ᐃᑲᔪᖅᑐᐃᓂᐊᖅᑎᓪᓗᒍ 
ᓇᓗᓇᐃᔭᕈᑎᐅᓂᐊᖅᑐᓂᒃ ᐃᑲᔪᖅᑐᕐᓂᐊᖅᑐᓂᒡᓗ ᑐᒃᓯᕋᐅᑎᐅᔪᒧᑦ.
.

19. ᑐᒃᓯᕋᐅᑎᓕᐅᖅᑕᐅᔪᒧᑦ ᐲᖅᓯᒋᐊᕈᑎ

19.01 ᑐᒃᓯᕋᖅᑐᖅᑐᖅ ᑐᒃᓯᕋᐅᑎᒋᔭᖓᓂᒃ ᐲᖅᓯᒋᐊᕈᓐᓇᖅᐳᖅ ᑎᑎᕋᖅᓯᒪᔪᒥᑦ ᑐᓴᖅᑎᑦᑎᓗᓂ 
ᐲᖅᑕᐅᖁᔨᓂᖓᓄᑦ ᒥᓂᔅᑕᒋᔭᐅᔪᒧᑦ ᑎᑎᕋᖅᑎᒧᓪᓗ ᑐᓴᖅᑎᑦᑎᔾᔪᑎᓗ ᑐᓂᓗᓂᐅ 
ᐱᓕᕆᖃᑕᐅᔪᒃᓴᓄᑦ. 

20. ᑲᑎᒪᓃᑦ

20.01 ᕿᒥᕐᕈᔩᑦ ᑲᑎᒪᔨᖏᑦ ᐃᓄᓕᒫᖅᑎᑦᑎᒋᐊᕈᓐᓇᖅᐳᑦ

(a) ᑐᑭᓯᒋᐊᒃᑲᓐᓂᕈᒪᓐᓂᕈᑎᑦ ᐱᔾᔪᑎᐅᔪᖅ ᑐᓂᔭᐅᓯᒪᓕᖅᑎᓪᓗᒍ ᕿᒥᕐᕈᔩᑦ ᑲᑎᒪᔨᖏᓐᓄᑦ

(b) ᐅᖃᐅᔾᔪᖅᑕᐅᔪᒪᓐᓂᕈᑎᒃ ᑐᓴᕈᒪᕝᕕᖃᕐᓂᕈᑎᒡᓗ ᐃᓄᓕᒫᓂᒃ

20.02 ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᑎᑦᑎᔪᓐᓇᖅᐳᑦ ᖃᐃᖁᔭᐅᓯᒪᔪᑐᐊᓄᑦ

(a) ᐃᑲᔪᕆᐊᕐᓗᒋᑦ ᐊᑭᓕᒐᒃᓴᐃᑦ ᐊᑭᓖᔭᕆᐊᓖᓪᓗ ᐊᖏᖃᑎᒌᒍᓐᓇᓕᕈᑎᒥᒃ ᐱᔾᔪᑎᐅᔪᒧᑦ 
ᑲᑎᒪᑎᑦᑎᔨᖃᕐᓗᑎᒃ ᖃᓄᖅᑑᖅᑎᑦᑎᔨᖃᕐᓗᑎᒡᓗ

(b) ᐊᓯᖏᓐᓄᓪᓗ ᐱᔾᔪᑎᐅᔪᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐱᓕᕆᖁᔭᐅᔾᔪᑎᖓᓄᑦ

20.03 ᕿᒥᕐᕈᔩᑦ ᑲᑎᒪᔨᖏᑦ, ᖃᖓᑐᐃᓐᓇᑦᑎᐊᖅ ᑲᑎᒪᑎᑦᑎᔪᓐᓇᖅᐳᑦ ᓇᒥᑐᐃᓐᓇᕐᓗ 
ᓂᕈᐊᖅᓯᒪᓐᓂᕈᑎᒃ ᑕᒪᓐᓇ ᐱᔾᔪᑎᐅᓕᖅᓯᒪᔪᖅ ᐋᖅᑭᒃᑕᐅᒋᐊᖁᓪᓗᒍ ᐊᐅᓚᓂᖃᑦᑎᐊᖅᑐᒥᒃ 
ᐃᓗᐊᕆᔭᐅᑦᑎᐊᖅᑐᒥᒡᓗ.

20.04 ᑐᒃᓯᕋᐅᑎᓕᖅᓯᒪᔪᖅ ᐋᖅᑮᒋᐊᕈᓐᓇᖅᐳᖅ ᑐᒃᓯᕋᐅᑎᒋᔭᖓᓂᒃ ᐃᓄᓕᒫᖅᑎᑦᑎᓯᒪᔭᕇᖅᑎᓪᓗᒍ 
ᖃᐃᖁᔭᐅᓯᒪᔪᑐᐊᓂᒡᓘᓐᓃᑦ ᑲᑎᒪᖃᑎᖃᕇᖅᓯᒪᓕᖅᑎᓪᓗᒍ ᐅᓪᓗᕆᔭᐅᖁᔭᐅᔪᖅ 
ᐅᖃᖅᑕᐅᓯᒪᑎᓪᓗᒋᑦ ᕿᒥᕐᕈᔩᑦ ᑲᑎᒪᔨᖏᑕ ᐱᓕᕆᕝᕕᒋᔭᐅᔪᒃᓴᐃᑦ ᐃᓗᐊᓂ.

21. ᐊᐱᖅᓱᖅᑕᐅᕙᓪᓕᐊᓂᐊᖅᑐᑦ

21.01 ᕿᒥᕐᕈᔩᑦ ᑲᑎᒪᔨᖏᑦ ᐊᐱᖅᓱᐃᔪᓐᓇᖅᐳᑦ ᐱᔭᕆᐊᖃᕐᓂᕈᑎᒃ ᐅᑯᓂᖓ:

(a) ᑕᑯᖅᑯᔾᔭᐅᔪᒥᒃ ᓇᓗᓇᐃᖅᓯᕕᐅᑦᑎᐊᕈᒪᒍᑎᑦ; 

(b) ᐱᔾᔪᑎᐅᔪᖅ ᑐᑭᓯᓇᕐᓂᖅᓴᐅᓕᖅᑎᑕᐅᒋᐊᖁᔭᐅᒍᓂ; 

(c) ᐊᖏᖃᑎᒌᒍᑎᐅᑦᑎᐊᖁᓪᓗᒍ ᑐᑭᓯᔭᐅᑦᑎᐊᖁᓪᓗᒍᓗ ᐱᔾᔪᑎᐅᔫᑉ ᐃᓱᒪᒃᓴᖅᓯᐅᕋᑕᐅᓂᖓ

21.02 ᐊᐱᖅᓲᑏᑦ ᐃᒪᓐᓇᐅᔪᓐᓇᖅᐳᑦ: 

(a) ᐊᐱᖅᑯᑎ ᑐᕌᖓᓂᖃᑦᑎᐊᕐᓗᓂ ᐱᓕᕆᔨᐅᖃᑕᐅᔪᓄᑦ ᑭᐅᒋᐊᖅᑎᐅᓂᐊᕐᓗᑎᒃ; 

(b) ᓈᓴᐅᑎᓕᖅᓱᖅᓯᒪᑦᑎᐊᕐᓗᑎᒃ ᒪᒃᐱᒐᕆᔭᐅᔪᑦ, ᐊᓯᐊᒍᓪᓘᓐᓃᑦ ᕿᒥᕐᕈᔩᑦ ᑲᑎᒪᔨᓐᓄᑦ 
ᐱᖁᔭᐅᔪᓂᒃ ᒪᓕᒡᓗᑎᒃ, ᐱᔾᔪᑎᒋᓪᓗᒍ ᓇᓕᐊᒃ ᐱᔾᔪᑎᐅᔪᖅ ᑐᒃᓯᕋᖅᑕᐅᓯᒪᓪᓗᓂ 
ᓇᓗᓇᐃᒃᑯᑎᖃᕆᐊᖃᖅᐳᖅ ᐅᐸᒋᐊᕐᕕᐅᒃᑲᓐᓂᕆᐊᖃᕐᓂᕈᓂ ᑕᑯᖅᑯᔾᔨᔾᔪᑎᒃᓴᒧᑦ; 

(c) ᐱᓕᕆᖃᑎᒌᑦ ᑲᑎᙵᑎᑕᐅᓗᑎᒃ ᐱᔾᔪᑎᐅᔪᓂᒃ ᒪᓕᒡᓗᑎᒃ ᐃᓚᐅᓂᖃᕐᕕᒋᓂᐊᖅᑕᖏᓐᓄᑦ; 

(d) ᓇᓗᓇᐃᖅᓯᓯᒪᑦᑎᐊᖅᑐᒥᒃ ᑐᒃᓯᕋᐅᑎᖃᕐᓗᑎᒃ ᑕᑯᖅᑯᔾᔨᔾᔪᑎᒧᑦ, ᑎᑎᖅᑲᒧᑦ ᐊᓯᖏᓐᓄᓪᓘᓐᓃᑦ 
ᑐᓴᖅᑕᐅᔭᕆᐊᓕᖕᒧᑦ ᑕᑯᖅᑯᔾᔨᓂᐊᕐᓗᑎᒃ ᐱᓯᒪᔭᐅᔪᑦ ᐱᓕᕆᖃᑎᒌᓄᑦ ᑲᑎᒪᓂᕐᒧᓪᓗ 
ᐱᔾᔪᑎᐅᓂᐊᕐᓗᑎᒃ; 

(e) ᑐᖅᑯᐃᓗᑎᒃ ᑐᓂᓯᓗᑎᒡᓗ ᐱᔭᐅᔪᒪᔪᓂᒃ ᕿᒥᕐᕈᔩᑦ ᑲᑎᒪᔨᖏᓐᓄ; ᐊᒻᒪᓗ 

(f) ᑎᑎᕋᖅᑕᐅᓯᒪᑦᑎᐊᕐᓗᑎᒃ ᐊᑎᕆᔭᐅᔪᑦ ᐱᓕᕆᖃᑎᒌᓄᑦ ᐊᐱᖅᓲᑎᐅᓂᐊᕐᓂᖏᓐᓄᑦ 
ᐅᓪᓗᖓᓗ ᑎᑎᕋᖅᓯᒪᓗᓂ ᑐᖅᑯᖅᑕᐅᓂᑰᓂᖓᓄᑦ ᑐᓂᔭᐅᓂᑰᓂᖓᓄᓪᓗ.
  

22. ᑭᐅᒋᐊᕈᑏᑦ ᐊᐱᖅᑯᑎᓄᑦ

22.01 ᐊᐱᖅᓱᖅᑕᐅᓂᐊᕐᓂᕋᖅᑕᐅᓯᒪᑎᓪᓗᒋ5 ᐱᓕᕆᔨᐅᔪᑦ ᐱᓕᕆᔨᐅᔪᑦ ᐃᒪᐃᑦᑐᓐᓇᖅᐳᑦ: 

(a) ᐊᐱᖅᑯᑎᐅᔪᖅ ᐅᖃᖅᑕᐅᒃᑲᓐᓂᖁᔪᓐᓇᖅᐹ ᑭᐅᒋᐊᓚᐅᖏᓐᓂᖓᓂ; 

(b) ᑭᐅᓯᑦᑎᐊᕆᐊᖃᖅᐳᖅ ᐅᖃᑦᑎᐅᖅᓯᒪᓗᓂ ᑕᒪᐃᓐᓄᑦ ᐊᐱᖅᑯᑎᐅᔪᓕᒫᓄᑦ ᑎᑎᕋᖅᓯᒪᔪᑦ 
ᐊᓯᐊᒎᖅᓯᒪᓗᑎᒃ ᒪᒃᐱᒐᕐᒥ ᒪᒃᐱᕋᕐᓂᓪᓘᓐᓃᑦ; 

(c) ᓈᓴᐅᑎᓕᖅᓱᖅᓯᒪᑦᑎᐊᕐᓗᒋᑦ ᑭᐅᔾᔪᑎᐅᔪᑦ ᑎᑎᕋᖅᑕᐅᓯᒪᓗᑎᒃ ᓇᓗᓇᐃᖅᓯᓯᒪᑦᑎᐊᕐᓗ 
ᐱᔾᔪᑎᐅᔪᒧᑦ ᑐᓴᖅᑕᐅᓇᓱᒃᑐᑦ ᑎᑎᖅᑲᒧᓪᓘᓐᓃᑦ ᑐᕌᖓᓂᓖᑦ ᑕᖁᖅᑯᔾᔭᐅᔾᔪᑎᒧᓪᓘᓐᓃᑦ; 

(d) ᑐᖅᑯᕐᓗᒋᑦ ᑐᓂᓗᒋᓪᓗ ᑭᐅᔾᔪᑏᑦ ᕿᒥᕐᕈᔩᑦ ᑲᑎᒪᔨᖏᑕ ᐱᔪᒪᔭᖏᑎᒍᑦ; ᐊᒻᒪᓗ 

(e) ᐅᓪᓗᖏᑦ ᑎᑎᕋᖅᑕᐅᓯᒪᑦᑎᐊᕐᓗᑎᒃ ᑭᐅᒋᐊᕈᑎᒧᑦ ᑐᖅᑯᖅᑕᐅᑎᓪᓗᒋᑦ ᑐᓂᔭᐅᑎᓪᓗᒋᓪᓗ. 

23. ᓇᓗᓇᐃᒃᑯᑦᑎᖅᓯᒪᓂᖓ ᐱᔾᔪᑎᒋᔭᐅᔪᖅ

23.01 ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔭᕆᐊᖃᖅᐳᑦ ᐱᔾᔪᑎᐅᔪᒥᒃ ᑲᑎᒪᔾᔪᑎᐅᔪᒃᓴᒧᑦ 
ᐃᓱᒪᒃᓴᖅᓯᐅᕈᑎᓂᐊᕐᓗᓂ, ᕿᒥᕐᕈᔩᑦ ᑲᑎᒪᔨᖏᑦ ᐅᖃᕐᓂᕈᑎᒃ: 

(a) ᓇᓗᓇᐃᖅᑕᐅᓯᒪᓂᖏᑦ ᐱᔾᔪᑎᐅᔪᑦ ᐃᑲᔪᖅᑐᐃᒐᔭᕐᒪᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᑲᑎᒪᓂᐊᖅᑎᓪᓗᒋᑦ; 

(b) ᑎᑎᕋᖅᑕᐅᓯᒪᔪᑦ ᑐᖅᑯᖅᑕᐅᓯᒪᑦᑎᐊᕐᓂᖏᒃᑯᑎᒃ ᐱᔾᔪᑎᐅᔪᖅ ᐱᔾᔪᑎᒋᓪᓗᒍ; ᐅᕝᕙᓘᓐᓃᑦ 

(c) ᓇᓗᓇᐅᒃᑯᖅᑎᖅᓯᒪᓂᖓ ᐱᔾᔪᑎᐅᔪᖅ ᐃᑲᔪᖅᑐᐃᓂᐊᕈᓂ ᐱᓕᕆᖃᑎᒌᑦ 
ᐃᓚᐅᑎᑦᑎᐊᕐᓂᖅᓴᐅᖁᓗᒋᑦ ᑲᑎᒪᓂᐅᔪᒧᑦ. 

24. ᑭᖑᓪᓕᖅᐹᒥ ᑐᓂᔭᐅᔭᕆᐊᓖᑦ

24.01 ᑲᑎᒪᔭᕇᖅᓯᒪᓕᖅᑎᓪᓗᒋᑦ ᕿᒥᕐᕈᔩᑦ ᑲᑎᒪᔨᖏᑦ ᑭᖑᓪᓕᖅᐹᒥ ᑎᑎᕋᖅᓯᒪᔪᓂᒃ 
ᑐᓂᔭᐅᔭᕆᐊᖃᖅᐳᑦ ᑐᖅᑯᖅᑕᐅᓂᐊᕐᓗᓂ ᐱᓕᕆᖃᑎᒌᓄᑦ ᒪᓕᒡᓗᒋᑦ ᐅᓪᓗᕆᔭᐅᔪᒃᓴᐃᑦ ᐃᓗᐊᓂ 
ᑲᑎᒪᓂᕐᒧᑦ.

25. ᖃᐃᔨᒪᔨᒻᒪᕇᑦ ᐅᖃᐅᔾᔪᐃᔨᓪᓗ

25.01 ᕿᒥᕐᕈᔩᑦ ᑲᑎᒪᔨᖏᑦ ᐱᔨᑦᑎᕋᖅᑎᖃᕈᓐᓇᖅᐳᑦ ᖃᐅᔨᒪᔨᒻᒪᕆᖕᒥᒃ ᐅᖃᐅᔾᔪᐃᔨᒥᒡᓗ ᕿᒥᕐᕈᔩᑦ 
ᑲᑎᒪᔨᖏᑦ ᐃᑲᔪᖅᑕᐅᖁᓪᓗᒋᑦ ᐱᔾᔪᑎᐅᔪᑦ ᐱᓕᕆᔭᐅᔭᕆᐊᖃᕐᓂᖏᓐᓄᑦ ᑕᕝᕙᓂ ᐱᖁᔭᕐᒥ.

ᐃᓚᖓ IV ᐊᓯᖏᑦ ᐱᔾᔪᑎᐅᔪᑦ

26. ᐊᕐᕌᒍᑕᒫᑦ ᐅᓂᒃᑳᓕᐊᑦ

26.01 ᕿᒥᕐᕈᔩᑦ ᑲᑎᒪᔨᖏᑦ ᐅᓂᒃᑳᓕᐅᖅᓯᒪᔭᕆᐊᖃᖅᐳᑦ ᐊᕐᕌᒍᑕᒫᖅᓯᐅᓂᒃ ᑐᓂᔭᐅᔭᕆᐊᖃᕐᓗᑎᒃ 
ᒫᔾᔨ 31 ᐊᕐᕌᒍᑕᒫᑦ ᒥᓂᔅᑕᒧᑦ ᓇᒃᓯᐅᔾᔭᐅᓂᐊᕐᓗᑎᒃ ᕿᒥᕐᕈᔩᑦ ᑲᑎᒪᔨᖏᑕ ᐱᓕᕆᓯᒪᔭᖏᑦ 
ᑎᑎᕋᖅᑕᐅᓯᒪᓗᑎᒃ ᒪᓕᒡᓗᒍ ᑎᑎᕋᖅᓯᒪᔪᖅ 8(2) ᐱᖁᔭᕐᒥ.

26.02 ᐊᕐᕌᒍᑕᒫᑦ ᐅᓂᒃᑳᓕᐊᑦ ᐅᑯᓂᖓ ᐃᓚᐅᑎᑦᑎᔭᕆᐊᖃᖅᐳᑦ ᓇᓗᓇᐃᒃᑯᑎᒧᑦ ᓈᓴᐅᑎᓕᖕᒥᒃ 
ᑲᑎᒪᔾᔪᑎᐅᔪᓕᒫᓄᑦ, ᐅᓪᓗᖏᓐᓂᒃ ᓇᓗᓇᐃᖅᓯᓯᒪᓂᖓᓄᓪᓗ ᑲᑎᒪᔾᔪᑎᐅᔫᑉ ᐱᔾᔪᑎᐅᖓᓂᒃ, 
ᓇᐃᓈᖅᓯᒪᔪᓂᒃ ᑎᑎᕋᖅᑕᐅᓗᑎᒃ ᐱᒋᐊᕈᑎᐅᔪᒥᒃ ᐃᓱᓕᑕᐅᔪᒥᒡᓗ ᒥᓂᔅᑕᒧᑦ ᕿᒥᕐᕈᔩᑦ 
ᑲᑎᒪᔨᖏᑕ ᑐᓂᓂᐊᕐᓗᓂᐅᒃ, ᐱᔾᒧᑎᐅᔪᑦ ᒥᓂᔅᑕᒥᙶᖅᑐᑦ ᑭᐅᒋᐊᕈᑎᖏᑦ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᐅᓂᒃᑳᓕᐅᖅᓯᒪᔪᒧᑦ ᖃᓄᐃᓕᖓᖁᔭᐅᔾᒧᑏᓪᓗ ᐊᑭᓕᒃᓴᓄᑦ, ᑕᒪᐃᓐᓄᓕᒫᑦ 
ᐊᑑᖅᑕᐅᓯᒪᔪᑦ ᑲᑎᒪᓂᓕᒫᓄᑦ.

27. ᐱᓕᕆᐊᒧᑦ ᐃᓗᐊᙱᓕᐅᕈᑎᑐᐃᓐᓇᕆᐊᓖᑦ ᐊᑐᒐᖓ

27.01 ᕿᒥᕐᕈᔩᑦ ᑲᑎᒪᔨᖏᑦ ᒪᓕᒋᐊᖃᖅᐳᑦ ᑐᓂᔭᐅᓯᒪᔪᓂᒃ ᐅᕙᓂ ᐱᓕᕆᐊᒧᑦ 
ᐃᓗᐊᙱᓕᐅᕈᑎᑐᐃᓐᓴᕆᐊᓕᖕᓄᑦ ᐱᖁᔭᖅ ᐱᓕᕆᐊᒧᑦ ᐃᓗᐊᙱᓕᐅᕈᑎᖃᑐᐃᓐᓇᕆᐊᖃᕐᓃᑦ 
ᐱᔾᔪᑎᒋᓗᒍ.

ᑖᒃᑯᐊ ᒪᓕᒃᑕᐅᖁᔭᐅᔾᔪᑏᑦ ᑐᓂᔭᐅᓯᒪᕗᑦ ᒥᓂᔅᑕᖓᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒃᖢᒍ 
ᑎᑎᕋᖅᓯᒪᔪᖅ 6(2) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᓂᒃ

ᐅᖃᐅᔾᔪᐃᔾᔪᑎᐅᓂᐊᖅᑐᑦ ᒪᓕᒡᓗᒋᑦ ᑐᓂᔭᐅᓯᒪᔪᑦ ᑎᑎᕋᖅᑲᐅᓯᒪᔪᒥᒃ 7ᒥ 13ᒥᓪᓘᓐᓃᑦ ᐆᒻᒪᖅᑯᑏᑦ 
ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᓂᒃ ᐊᑭᓕᒐᒃᓴᙳᕐᓂᐊᖅᑐᑦ ᑖᒃᓰᔭᐅᔾᔪᑏᓪᓘᓐᓃᑦ 
ᓈᒻᒪᒃᑲᓗᐊᕐᒪᖔᑕ ᑐᕌᖓᓂᖃᕋᓗᐊᕐᒪᖔᑕᓘᑦ ᕿᒥᕐᕈᔩᑦ ᑲᑎᒪᔨᖏᑦ ᑎᑎᕋᖅᓯᒪᔪᓂᑦ 
ᓯᕗᒧᐊᕈᑎᖃᕈᓐᓇᖅᐳᑦ ᐅᑯᓂᖓ ᐱᔪᒪᔭᐅᔪᓂᒃ:

1(1) ᑲᑎᓪᓗᒋᑦ ᐊᑭᓕᖅᓱᕆᐊᓖᑦ ᐅᑎᕐᑎᑕᐅᒍᓐᓇᕐᓂᖏᑦ  

ᐊᑭᓕᒐᒃᓴᑦ ᐋᖅᑭᒃᑕᐅᓯᒪᔭᕆᐊᖃᖅᐳᑦ ᐊᕐᕌᒍᒋᔭᐅᓛᖅᑐᒥ ᑲᑎᓪᓗᒋᑦ ᐃᓯᖅᐸᓪᓕᐊᔪᑦ 
ᐊᑭᓖᔭᕆᐊᖃᖅᑐᓄᑦ ᑮᓇᐅᔭᙳᖅᑐᒃᓴᐃᑦ ᐊᔾᔨᒋᓂᐊᕐᒪᒋᑦ ᑲᑎᓪᓗᒋᑦ ᑐᓂᔭᐅᓯᒪᔪᑦ ᐱᔨᑦᑎᕋᕈᑎᓂ�  
ᖃᐅᔨᒋᐊᖅᑕᐅᓯᒪᓗᑎᒃ ᐊᑐᕆᐊᖃᕈᑎᓂᒃ.

1(2) ᐊᑐᖅᑕᐅᒐᔪᑦᑐᑦ ᐱᖁᔭᐃᑦ ᐊᐅᓚᑦᓯᔾᔪᑎᑦ  

ᑲᑎᓪᓗᒋᑦ ᐊᑭᒋᔭᐅᔪᓕᒫᑦ ᐱᔨᑦᑎᕋᐅᑎᐅᔪᒧᑦ ᖃᐅᔨᒋᐊᕈᑎᐅᓂᐊᖅᑐᑦ ᑲᓇᑕᒥ ᐋᖅᑭᒃᑕᐅᓯᒪᔪᑦ 
ᐊᑭᓖᔾᔪᑎᓄᑦ, ᐅᑯᓂᖓ ᐱᔾᔪᑎᖃᖅᖢᑎᒃ ᐊᑐᖅᑕᐅᖃᑦᑕᖅᑐᖅ:

a) ᖃᐅᔨᒋᐊᕐᓗᒍ ᖃᔅᓯᖃᓪᓗᐊᕋᔭᕐᓂᖓ ᐱᖁᑎᒋᔭᐅᔪᖅ ᐊᑭᓖᔾᔪᑎᑖᕈᑎᐅᕙᒃᑐᖅ 
ᐱᔨᑦᑎᕋᐅᑎᑖᕆᐊᓕᒡᓘᓐᓃᑦ. � 

b) ᖃᐅᔨᒋᐊᕋᓱᒡᓗᒍ ᖃᔅᓯᖃᓪᓗᐊᕋᔭᕐᓂᖓ ᐱᖁᑎᒋᔭᐅᔪᖅ ᐊᑐᖅᓯᒪᓂᑰᑎᓪᓗᒍ 
ᐱᔭᕆᐊᖃᕐᓂᕈᓂᓘᓐᓃᑦ

i) ᐃᓱᒪᒃᓴᖅᓯᐅᕈᑕᐅᓗᓂ ᐊᑭᓖᔭᕆᐊᖃᕐᓂᐊᖅᑐᓄᑦ ᐋᖅᑭᒃᑕᐅᓯᒪᓂᖓ ᓈᒻᒪᑦᑎᐊᕋᓗᐊᕐᒪᖔᑦ 
ᐊᑭᓖᔨᐅᓂᐊᖅᑐᑦ ᐱᕈᖅᐸᓪᓕᐊᓂᓐᓄᑦ, ᐊᑐᖅᓯᓂᐊᕐᓂᖏᓐᓄᑦ, ᓂᐅᕕᐊᒃᓴᓄᓪᓗ, 
ᐸᕐᓇᐅᑎᖏᓪᓗ ᐃᓚᒋᐊᖅᑕᐅᔭᕆᐊᖃᕐᓂᕈᓂ ᓄᑖᙳᖅᑎᒋᐊᖃᕐᓂᕈᓂᓘᓐᓃᑦ ᐃᒡᓗᕐᔪᐊᖅ 
ᐱᖁᑏᓪᓘᓐᓃᑦ ᐃᓱᒪᒋᓗᒋᑦ ᓯᕗᓂᒃᓴᕆᔭᐅᓂᐊᖅᑐᑦ ᐊᑦᑕᕐᓇᖏᑦᑐᒥᒡᓗ ᐱᔨᑦᑎᕋᐅᑎᓂᒃ 
ᑐᓂᓯᓯᒪᔭᕆᐊᖃᕐᓂᖅ; 
ii) ᐱᖁᑎᒋᔭᐅᔫᑉ ᐊᑭᖏᑦ ᐊᑐᕐᓗᒋᑦ ᐱᔨᑦᑎᕋᕈᑎᐅᓂᐊᕐᓂᖏᑦ ᐃᓱᒪᒋᔭᐅᓗᑎᒃ 
ᐊᑭᓖᔾᔪᑎᒃᓴᒧᑦ ᐋᒃᑭᒃᓯᒪᑦᑎᐊᕋᔭᕐᓂᖏᑦ ᐃᒻᒥᓂᒃ ᐊᑭᓕᖅᓱᕈᓐᓇᕋᓗᐊᕐᒪᖔᑕ 
ᐊᑭᓕᒃᓴᖃᕐᒪᖔᑕᓗ, ᐊᐅᓚᓂᖃᖏᒻᒪᖔᑕᓗ ᐃᓱᓕᓯᒪᓕᕐᒪᖔᑕᓘᓐᓃᑦ; ᐊᒻᒪ
iii) ᐃᓱᒪᒋᔭᐅᓗᑎᒃ ᐊᑭᑐᔫᑎᓕᕆᔾᔪᑎᐅᔭᕆᐊᖃᕋᔭᖅᑐᑦ.

1   “ᐃᓯᖅᐸᓪᓕᐊᔪᒧᑦ ᐱᔭᕆᐊᓖᑦ” ᑕᐃᒎᓯᖅ ᐊᑐᖅᑕᐅᒡᒍᔪᖅ ᐊᑭᓕᐅᑎᒃᓴᓄᑦ ᐅᖃᐅᓯᖃᖅᑎᓪᓗᒋᑦ  “ᑲᑎᖦᖢᒋᑦ ᐊᑮᑦ ᐱᔨᑦᑎᕋᕈᑎᐅᔪᒧᑦ”.
2   “ᐊᑭᓕᐅᑎᒃᓴᒧᑦ ᐋᖅᑭᒃᓯᒪᔪᖅ” ᑕᐃᒎᓯᖅ ᐊᑐᖅᑕᐅᒡᒍᕗᖅ ᐱᔾᔪᑎᖃᖅᖢᑎᒃ “ᐱᖁᑎᒋᔭᐅᔫᑉ ᖃᔅᓯᖃᕐᓂᕆᔭᖓ ᐊᑭᓕᐅᑎᓂᐊᖅᑐᖅ 
ᐱᔭᐅᔭᕆᐊᓕᒡᓘᓐᓃᑦ ᐱᔨᑦᑎᕋᐅᑎᐅᓂᐊᕐᓗᓂ”.

ᐊᑭᒋᔭᐅᓂᐊᖅᑐᓂᒃ ᐋᖅᑭᑦᓯᖃᑦᑕᓂᕐᒧᑦ ᐊᑐᐊᒐᐃᑦ ᐱᔾᔪᑎᒋᓪᓗᒋᑦ 
ᐊᑐᖅᑕᐅᔭᕆᐊᓖᑦ ᐱᓕᕆᔾᔪᑎᐅᔭᕆᐊᓖᓪᓗ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ 

c) ᑲᑎᑕᐅᓯᒪᓕᖅᑎᓪᓗᒋᑦ ᖃᔅᓯᖃᕐᓂᐊᕐᓂᖓ ᐱᖁᑎᒋᔭᐅᔪᖅ, ᖃᐅᔨᒋᐊᕆᐊᖃᓕᕋᔭᖅᐳᖅ 
ᑲᓄᐃᓕᖓᓂᖏᑦ ᐅᑎᖅᑐᒃᓴᓕᐊᖑᒐᔭᖅᑐᑦ ᐊᑭᓕᒃᓴᖅᑖᖑᒐᔭᖅᑐᓪᓗ ᐱᖁᑎ 
ᑮᓇᐅᔭᖅᑑᑎᒋᓂᐊᕐᓗᓂ, ᐅᑯᐊᓗ ᐊᑭᓕᒃᑕᐅᔭᕆᐊᖃᕋᔭᕐᓂᖏᓐᓄᑦ ᐃᓱᒪᒋᓗᒋᑦ

i) ᐅᑎᕐᕕᐅᔪᓐᓇᕐᓗᓂ ᐃᓚᒋᔭᐅᓂᕐᒧᑦ, ᐊᒻᒪ
ii) ᐱᕈᐃᕙᓪᓕᐊᔾᔪᑏᑦ ᐊᓯᖏᓪᓗ ᐊᑭᓕᕆᐊᓖᑦ ᐊᑭᓕᖅᑕᐅᓯᒪᓂᖏᑦ.

d) ᐃᓚᖓᑦᑕᐅᖅ ᐊᑭᓕᕆᐊᓕᖕᓄᑦ, ᐃᓚᐅᑎᒻᒥᓗᒋᑦ ᐊᓯᖏᑦ ᐊᑭᓕᕆᐊᖃᖃᑦᑕᖅᑐᑦ 
ᓴᖅᑮᓐᓇᖅᐸᒃᑐᑦ  ᐊᑭᓕᐅᑎᒃᓴᒧᑦ ᑐᓂᔭᐅᓯᒪᓪᓗᑎᒃ ᐱᔨᑦᑎᕋᕈᑎᒧᑦ:

i) ᐊᐅᓚᔾᔪᑎᓕᕆᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᐊᑭᓕᒐᒃᓴᐃᑦ,
ii) ᐅᖅᓱᐊᓗᖕᒧᑦ ᐊᑭᓕᒐᒃᓴᐃᑦ,
iii) ᑖᒃᓰᔭᐃᔾᔪᑏᑦ, ᐊᒻᒪᓗ 
iv) ᐊᓯᖏᑦ ᐊᑭᓕᕆᐊᓖᑦ ᐊᑦᑕᕐᓇᖏᑦᑎᐊᖅᑐᒥᒃ ᐊᐅᓚᑦᑎᕕᖃᖁᓪᓗᒋᑦ 
ᐱᔨᑦᑎᕋᕈᓐᓇᑦᑎᐊᖅᑐᒥᒡᓗ. 

ᖃᖓᑐᐃᓐᓇᖅ ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᔾᔪᖅᑕᐅᔪᒪᓐᓂᕈᑎᒃ ᒐᕙᒪᒃᑯᓐᓄ, ᖃᐅᔨᓴᖅᑕᐅᔾᔪᑎᓂᒃ 
ᐊᑐᖅᓯᑐᐃᓐᓇᕆᐊᖃᖅᑐᑦᖅ ᑖᒃᑯᓄᖓ ᐊᓯᖏᓐᓄᓪᓗ ᐊᖏᖅᑕᐅᓯᒪᔪᓄᑦ ᐋᖅᑭᒃᓯᒪᓂᐅᖃᑦᑕᖅᑐᒧᑦ 
ᐱᓕᕆᓂᕐᒥᒃ.

1(3) ᐃᓚᓐᓂᖅᓴᖏᑦᑎᐊᕐᓗᓂ ᐱᐅᖅᓱᐃᒋᐊᕐᓂᕐᓗ

ᐊᑭᒋᔭᐅᑎᑕᐅᔪᑦ ᐱᔨᑦᑎᕋᕈᑎᖃᕐᓂᕐᒧᑦ ᐃᓚᓐᓂᖅᓴᖅᑐᒃᑰᕆᐊᖃᙱᓚᑦ ᓂᕈᐊᖅᓯᖏᓪᓗᑎᒡᓗ 
ᑐᓂᔭᐅᓂᐊᖅᑐᓄᑦ. ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓴᖅᑕᐅᓯᒪᔪᓂᒃ ᑐᒃᓯᕋᐅᑎᓕᕆᓂᐊᖅᑕᑐᖅ 
ᐊᑐᖅᑕᐅᖁᐅᔭᔪᓂᒃ ᐅᓂᒃᑳᓕᐅᖅᓯᒪᔪᓂᒡᓗ ᒐᔭᒪᒃᑯᓐᓂ ᐋᖅᑭᒃᓯᒪᔪᓂᒃ.

ᐊᑭᓕᒐᒃᓴᐃᑦ ᐱᔨᑦᑎᕋᕈᑎᖃᕐᓂᕐᒧᑦ ᐋᖅᑭᒃᓯᒪᔭᕆᐊᖃᖅᐳᑦ ᐊᔭᐅᖅᑐᐃᓂᖃᑦᑎᐊᕐᓗᑎᒃ ᐆᒻᒪᖅᑐᑎᓂᒃ 
ᐊᑐᖅᓯᑦᑎᐊᖁᓕᓄᑎᒃ ᕿᒥᕐᕈᔩᑦ ᑲᑎᒪᔨᖏᓪᓗ ᐅᓂᒃᑳᓕᐅᕆᐊᖃᖅᐳᑦ ᒐᕙᒪᒃᑯᓐᓄ ᒪᓕᒡᓗᑎᒃ 
ᐊᑐᖁᔭᖏᓐᓂᒃ.

2. ᓇᐅᑦᑎᖅᓱᐃᓂᖅ   

ᐋᖅᑭᒃᑕᐅᓯᒪᓪᓗᓂ ᐊᑭᓕᕆᐊᓕᒃ ᑐᒃᓯᕋᖅᑕᐅᓯᒪᔪᓐᓇᖅᐳᖅ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᑐᖅᑯᖅᓯᔪᓐᓇᖁᓪᓗᒋᑦ ᑲᑎᒪᔩᑦ ᐋᖅᑭᐅᒪᔾᔪᑎᒋᔭᖏᓐᓄᑦ ᐅᓂᒃᑳᓕᐅᖅᑎᓪᓗᒋᑦ ᐱᔾᔪᑎᒋᓪᓗᒍ 
ᐱᓕᕆᓂᐅᔪᑦ, ᑮᓇᐅᔭᓕᐊᑦ, ᐊᐅᓚᔾᔪᑏᑦ, ᐱᔨᑦᑎᕋᕈᑎᓄᓪᓗ ᖃᓄᐃᓕᖓᓃᑦ ᐊᓯᖏᓐᓂᒡᓘᓐᓃᑦ 
ᐱᔾᔪᑎᐅᔪᓂᒃ ᐃᑲᔪᖅᑐᐃᓂᐊᖅᑎᓪᓗᒍ ᕿᒥᕐᕈᔩᑦ ᑲᑎᒪᔨᖏᑕ ᐱᔭᒃᓴᕆᔭᖏᑦ ᐱᔭᕇᖅᑕᐅᕙᓪᓕᐊᖁᓪᓗᒋᑦ 
ᑕᕝᕙᓂ ᐱᖁᔭᕐᒥ.


